
HUTBA 
REISUL-ULEME 6

U ime Allaha, Milostivog, 
Samilosnog

U mjesecu ramazanu 
počelo je objavljivanje 
Kur’ana, koji je putokaz lju-
dima, jasan dokaz pravog 
puta i razlikovanja dobra 
od zla. (Kur'an, 2: 185)

Ebu-Hurejre prenosi da je 
Allahov Poslanik, sallallahu 
'alejhi ve sellem, rekao: ''Pet 
dnevnih namaza, džuma 
do džume i ramazan do 
ramazana otkupljuju ono 
što se počini ukoliko se čo-
vjek kloni velikih grijeha.'' 
(Muslim)

Poštovani čitaoci,

Medžlis Islamske 
zajednice Tuzla 
poklanja vam 
osmi broj Rama-
zanskih novina. 
Želimo i na ovaj 
način, u vrijeme 
pandemije ko-

rona virusa, bolje predstaviti mubarek-
ramazan i obogatiti naše spoznaje, ali i 
doprinijeti olakšanju podnošenja našeg 
dužeg boravka u domovima. Nadamo se 
da će različiti sadržaji zavrijediti vašu 
pažnju i biti vam ramazanski saputnik. 
Sa nama su i u ovim teškim vremenima 
oni koji su nas pomagali i u prošlim bro-
jevima. Molimo Uzvišenog Allaha da ih 
obraduje Svojom nagradom, olakša-
njem i pomoći. 

Ramazan je zaista mjesec duhov-
ne obnove i velika prilika da se pod-
sjetimo naše ovisnosti o Gospodaru 
svjetova. Trenutna situacija itekako 
je potvrda naše sićušnosti. Ovaj ra-
mazan je, zbog posebnih okolnosti u 
kojima ga dočekasmo, nasušna potre-
ba za sveukupno preispitivanje naših 
života. Ramazan je mjesec u kojem je 
objavljen Kur'an, kao uputa i putokaz 
ljudima, jasan dokaz pravog puta i 
razlikovanja dobra od zla. Dosljedna 
primjena uputa časnoga Kur'ana si-
guran je vodič ispravnog puta. Ana-
lizirajući naše živote i živote šire za-
jednice naći ćemo mnogo odstupanja 
od kur'anskih uputa i mnogo ''virusa'' 

koji urušavaju Allahov uspostavljeni 
red na Zemlji. 

Ukoliko u ovome ramazanu posti-
gnemo u časnome Kur'anu istaknuti 
cilj posta - takvaluk (bogobojaznost), 
sigurno ćemo zaslužiti furqan i moći 
razlikovati dobro i zlo. A samo tako 
ćemo moći popravljati naša (ne)djela i 
kajati se za naše (ne)namjerne grijehe. 
Uzvišeni nam to kazuje: O vjernici, ako se 
budete Allaha bojali, On će vam sposobnost 
darovati pa ćete istinu od neistine moći ra-
staviti, i preko ružnih postupaka vaših će 
preći i oprostiti vam. – A Allahova dobrota 
je neizmjerna. (El-Enfal, 29) Samo u tom 
slučaju možemo se nadati Allahovom 
oprostu naših ružnih postupaka, jer je 
Njegova dobrota neizmjerna.

I zato u ovome ramazanu, više ne-
goli dosad, našim djelima nastojmo 
postići od našega Gospodara traženi 
uslov takvaluka (bogobojaznosti), i 
nadajmo se izlazu iz svih teških situ-
acija, pa i ove uzrokovane korona vi-
rusom. Svemogući Allah nam to obe-
ćava: (...) a onome koji se Allaha boji, On 
će izlaz naći. (Et-Talak, 2) 

Milostivi Allahu, podari nam istraj-
nost, snagu i spas u ovome mubarek-
ramazanu i primi naš post i sve iba-
dete koje ćemo u njemu činiti. Amin!

Urednik

Ramazan 
šerif
mubarek 
olsun!

aktuelno aktuelno

Hutba 
reisul-uleme

Islamske zajednice u 
Bosni i Hercegovini 

Husein-ef. Kavazovića
Sarajevo, 
27. mart 
2020. godine

Dragi vjernici, poštovane džematlije!
Ovo je druga džuma-namaz otkako 

živimo u uvjetima vanrednog stanja 
na Zemlji. Pogodila nas je nevolja i ve-
liko iskušenje. Kao vjernici, prihvata-
mo ga, jer smo ubijeđeni da je ono od 
Boga. U Svojoj knjizi, On je rekao:

نَا هُوَ
َ
ُ ل  مَا كَـتَبَ اللَّ

َّ
نْ يُصِيبَنَا إِل

َ
 ل

ْ
 قُل

مُؤْمِنُونَ
ْ
لِ ال يَتَوَكَّ

ْ
ِ فَل ى اللَّ

َ
نَا وَعَل

َ
مَوْل

Reci: Dogodit će nam se samo ono što 
nam Allah odredi, On je Gospodar naš. I 
neka se vjernici samo u Allaha pouzdaju. 
(Et-Tawba, 51)

U ovoj situaciji još jednom smo se 
uvjerili u istinitost suneta, u oporuku 
pejgambera Muhammeda, a.s., koji nas 
je poučio čistoći tijela. Zato, uzimajmo 
abdest što više i makar pet puta dnev-
no perimo naše ruke i naša lica, poti-
rimo naše glave i perimo naše noge.

Ostanimo u svojim domovima, u 
mjestima našeg boravka, jer je Posla-
nik, a.s., rekao: ''Ako čujete da se u ne-
kom mjestu pojavila kuga, nemojte ići 
u to mjesto; a ako ste se zatekli u mje-
stu u kojem se pojavila kuga, nemojte 
napuštati to mjesto.''

Još nas je obradovao riječima: ''Ko-
jeg god čovjeka zadesi kuga (zarazna 
bolest) pa on strpljivo ostane u svojoj 
kući, nadajući se nagradi od Boga i vje-
rujući da ga neće zadesiti ništa osim 
što mu je Svemogući Bog propisao, ta-
kav će imati nagradu šehida.''

Ostati u kući, u svom mjestu, ovih 
dana najveći je stepen dobročinstva i 
odgovornosti, jer Zemljom odjekuje po-
ruka: Ostanimo u kući i spasimo čovje-
čanstvo. Uzvišeni Allah je rekao: Ko spa-
si jednog čovjeka kao da je sve ljude spasio.

Braćo i sestre,
Za ovaj naš vakat vezana je još 

jedna preporuka koju nam je u ama-
net ostavio voljeni vjerovjesnik Mu-
hammed, a.s. On je rekao: ''Kada bi 
nastupio Sudnji dan, a u ruci nekog 
od vas bila sadnica, pa ako bude u mo-
gućnosti da je zasadi, neka to učini.''

U ovim riječima osluškujemo 
utjehu i nadu koje su nam potrebne 
ovih dana. U njima nalazimo snažan 
poticaj da činimo ono što je najbolje 
i najkorisnije u ovim danima. Ovo je 
Poslanikov poziv na stalno traženje 
izlaza i prevladavanje kušnji koje su 
nas zadesile. Predaja nikako nije od 

Poslanikova načina postupanja, od 
svjetonazora kojem mi pripadamo i 
koji slijedimo. On nam ovim hadisom 
poručuje da stalno tragamo za najbo-
ljim rješenjima i izlazima, i da to naše 
traganje nikada ne smije prestati, čak 
i kada bi nastupao Sudnji dan.

Braćo i sestre,
Mi moramo razmišljati i o našim 

planovima za bližu budućnost. Ne 
smijemo gubiti vjeru, nadu i razum, 
jer čovjek je biće vjere, nade i razuma. 
Proljeće je, pa bismo trebali zasaditi 
naše drvo, posijati sjemenje na našim 
oranicama i u našim vrtovima. Ovo je 
vrijeme sjetve. Pozivam sve koji ne 
spadaju u rizične grupe da, dok ljekari 
vode borbu s virusom, obradimo naša 
polja i naše bašče. Neka svako zasije 
svoj vrt. Bog nam uvijek šalje znakove 
i trebamo se naučiti čitati Njegove po-
ruke. Sada je vrijeme da stanemo, da 
pogledamo u zemlju, da je uzmemo u 
ruke, da ponovo osjetimo njen miris. 
Sjetimo se, od nje smo stvoreni, u nju 
ćemo se vratiti. Ona je naše tijelo i iz 
nje je naša hrana.

Zemlja već odavno vapi za našim 
rukama, a strahuje od naše pohlepe. 
Siđimo u naša polja i naše bašče, tamo 
je oduvijek bio Božiji nimet za nas i za 
našu djecu. Našim primjerom poučimo 
ih kako da zasiju vrt, kako da se s lju-
bavlju odnose prema zemlji. Vrijeme je 
da ih naučimo kako da zahvale Bogu na 
nimetima zemlje, vode i vazduha. Ona 
nam uvijek iznova, poput majke, daje 
svoje plodove, a zauzvrat traži samo 
malo poštovanja. Vrijeme je da naš asi-
luk prema majci zemlji prestane.

Braćo i sestre,
Veliki Abdulkadir Džejlani, r.a., go-

vorio je:
''O ljudi, sagradite ono što ste po-

rušili! Operite ono što ste uprljali! 
Ispravite ono što ste pokvarili! Vratite 
ono što ste uzeli! Obradite polja koja 
ste zapustili! Vratite se svom Uzviše-
nom Gospodaru od bježanja i lutanja! 
Iskoristite vrata života dok su još otvo-
rena, jer će se ona uskoro zatvoriti. 
Iskoristite vrata pokajanja dok su još 
otvorena i vrata dove koja se uslišava 
dok nisu zatvorena!

Ljudi, okupirani smo sakupljanjem 
onoga što nećemo jesti. Nadamo se 
onome što nećemo dostići. Gradimo 
ono u čemu nećemo stanovati. Znajte 

da je najveća nagrada na dunjaluku 
zadovoljstvo Allahovom, dž.š., odred-
bom, blizinom i skrušenošću srca 
pred Allahom, Gospodarom svjetova, 
te podizanjem zastora između nas i 
našeg Gospodara.

Treba da se podsjećamo na našu pro-
laznost i prolaznost svijeta, da budemo 
strpljivi u nevoljama i da u svim halovi-
ma tražimo oslonac na Allaha, dž.š. Oni 
koji se sjećaju smrti, žive kao zahidi (is-
posnici); oni koji su strpljivi, kod Allaha 
će postići ono što žele; oni koji se osla-
njaju na Allaha, dovoljan im je Allah.''

Učinimo ono što se od nas traži, a 
potom se oslonimo na Allaha. Odbaci-
mo lijenost i zanemarivanje obaveza. 
Naša vjera je vjera obaveza, dužnosti 
prije prava, rada prije nade, zdravlja 
prije obreda, čistoće prije molitve.

Braćo i sestre,
Pred nama je ramazan. To je mje-

sec Allahove milosti. Mjesec ša'ban, u 
kojem jesmo, mjesec je kušnje u kojoj 
jesmo. Ako budemo izvršavali naše 
obaveze, pridržavali se namaza i upu-
ćivali dove, možemo se nadati da će 
nas Allah obradovati Svojom milošću 
u ramazanu, kao nagradom, pa nam 
otvoriti put našim džamijama i od 
nas otkloniti ovu veliku kušnju i be-
laj. Pokoravajmo se Uzvišenom Allahu 
u nevoljama i nedaćama, u oskudici i 
obilju, u bolesti i zdravlju, u dobru i 
zlu. Potpuno Mu se predajmo i na Nje-
ga oslonimo s dovom:

Allahu, molimo od Tebe, Tvoju blago-
dat i sigurnost od grijeha. Molimo od Tebe 
milost, zdravlje, sreću, dobrotu i uljudnost. 
Gospodaru naš, budi uz nas, a nemoj biti 
protiv nas. Podari nam zdravlje kad odla-
zimo i kad dolazimo, kada osvićemo i kada 
omrčemo, uputi nas Svom rahmetu, opro-
sti nam grijehe, pomozi nam da se popra-
vimo i da se na Tebe oslanjamo!

Gospodaru naš, ne dopusti srcima na-
šim da skrenu kad si nam već na pravi 
put ukazao, i daruj nam Svoju milost; Ti 
si, uistinu, Onaj Koji mnogo daruje! Gos-
podaru naš, Ti ćeš sakupiti ljude na Dan u 
koji nema nikakve sumnje. Allah će zaista 
održati obećanje. (Ali Imran, 8, 9)

Daj nam ono što je dobro i na du-
njaluku i na ahiretu i sačuvaj nas od 
patnje u vatri.

Gospodaru naš, sačuvaj nas od teš-
ke bolesti i velikih iskušenja.

Amin!

Hvaljen neka je Allah. S Njegovim 
imenom počinjemo svaku besjedu i 
govor, sve dobre postupke i poslove 
naše. On je Gospodar svega: znanog i 
neznanog, vidljivog i nevidljivog.

Neka je blagoslovljen poslanik 
Muhammed, a.s., plemeniti i iskreni 
posljednji vjerovjesnik među ljudima, 
njegova porodica i njegovi sljedbenici 
u svim vremenima.

Zamolimo Uzvišenog Allaha u 
ovom odabranom danu, u danu naše-
ga zajedništva:

•	 za ljubav i zdravlje u našim 
porodicama,

•	 za ljubav i milost među našim 
bližnjima,

•	 za ljubav i poštovanje među 
različitim narodima, koji su 
braća i sestre, rođeni od jedne 
majke i jednog oca.

ramazanska poruka 
muftije tuzlanskog 

Vahid-ef. Fazlovića

ramazanska poruka muftije tuzlanskog Vahid-ef. Fazlovića

Ramazanski 

Bismillahirrahmanirrahim!
Hvala Allahu, Gospodaru svjetova, 

Milostivom, Samilosnom. 
Salavate i selame upućujemo Nje-

govom vjerovjesniku i poslaniku Mu-
hammedu, alejhi-s-selam.

Poštovana braćo i sestre!
Na jednoj od stranica Svoje Knjige, 

Allah, dž.š., svjedoči o ramazani-šerifu 

kao mjesecu objave Kur'ani-kerima 
koji je putokaz ljudima i jasan dokaz 
Pravog puta i razlikovanja dobra od 
zla sve do Sudnjeg dana. Druga naj-
važnija odlika ovog mjeseca prema 
posljednjoj svetoj Poslanici jeste post 

koji se u njemu neizostavno obavlja, a 
Allah Uzvišeni ga je Svojim robovima 
propisao da bi bogobojazni bili i da bi 
se grijeha klonili. Pomenuta dva obi-
lježja ramazanskom vremenu daju ne-
nadmašnu vrijednost što na upečatljiv 

način potvrđuje i sura El-Kadr ističu-
ći neizmjernu veličinu noći početka 
objave Kur'ana plemenitog a ona je u 
okrilju ovog mjeseca.

O ramazanskim jedinstvenim vri-
jednostima pored kur'anskog teksta 
najrječitije govori Muhammed, a.s., 
kao što se to pokazuje u njegovoj hutbi 
kojom pred kraj mjeseca ša'bana na-
javljuje mubarek-ramazan: O, ljudi, 
dolazi vam veliki i blagoslovljeni mjesec 
u kome se nalazi jedna noć bolja od hi-
ljadu drugih mjeseci. To je mjesec čiji je 
post Allah učinio obavezujućim – farzom, 
a njegove teravih-namaze i druge noćne 
ibadete dobrovoljnim. Ko god se u ovom 
mjesecu približi Allahu, dž.š., čineći bilo 
kakvo dobro djelo jednak je s onim koji je 
obavio strogu dužnost – farz izvan ovog 
mjeseca, a ko obavi farz u ovom mjesecu 
u ravni je s onim ko je obavio sedamdeset 
farzova izvan ramazana. To je mjesec str-
pljivosti, a nagrada za istinsku strpljivost 
je Džennet. Ramazan je mjesec saosjećanja 
sa svojim najbližima. U njemu se povećava 
opskrba muminima... (Ibn Huzejme u Sa-
hihu, El-Bejheki, Ibn Hibban)

Ova kur'anska i hadiska podsje-
ćanja na mjesto koje pripada muba-
rek-ramazanu u našoj vjeri mogu biti 
važna, pa i dovoljna, kako bi se razu-
mjela ushićenja i revnosne pripreme 
muslimana za susret s blagoslovljenim 
ramazanskim vremenom. I u našoj bo-
sanskoj tradiciji oduvijek je šehri-ra-
mazan otvarao nove horizonte nade i 
napretka. Njegovi blagoslovi su se po-
imali još dragocjenijim u vremenima 
većih kušnji i izazova. Stoga nije teško 
osjetiti da smo u ovogodišnjoj predra-
mazanskoj stvarnosti, ispunjenoj zeb-
njom i zabrinutošću zbog naglog šire-
nja bolesti i opće prijetnje po zdravlje 
ljudi, s posebnim optimizmom otvorili 
svoje duše za susret s mjesecom ne-
izmjerne Božije milosti i dobrote. S 
ramazanom očekujemo brži izlazak 
iz stanja mnogostukih opterećenja i 
već vidnih posljedica, ali pokazujemo 
i veliku spremnost da snažno prigrli-
mo njegove časne ibadete. 

Braćo i sestre, drage naše džematlije!
Danas je naročito važno da nam 

ramazan donese novu odlučnost i 
snagu kako bismo olakšali drugima i 
popravili stanje u kojem se nalazimo. 
Pored najzaslužnijih među nama u 
nastojanjima da danonoćno brinu o 
zaštiti ljudskog zdravlja, egzistenciji i 
sigurnosti ljudi, na čemu im dugujemo 
veliku zahvanost, svi mi ćemo zajedno 
morati daleko više doprinositi u vre-
menu koje je pred nama. 

Naš plemeniti poslanik Mu-
hammed, a.s., bio je najveći uzor u 
dobroti i dobročinstvu. On je takav 
bio u svakom danu cijelog života. Pre-
ma svjedočenjima njegove generacije, 
vrhunac Poslanikove, a.s., spremnosti 
da olakša i pomaže ljudima bio je u 
ramazanu. U vremenu u kome smo 
sada ovo je posve važna poruka svi-
ma nama. Pored toga, ramazan će nas 
posebnom snagom posta i strpljivosti 
dodatno ojačati u našoj porodičnoj i 
društvenoj disciplini i odgovornosti 
koje su nam potrebne.

Stoga se istinski radujmo što će 
nam se, ako Bog da, otvoriti plemenita 
vrata na koja ćemo ući u blagoslovlje-
no ramazansko vrijeme neizmjernih i 
jedinstvenih Božijih blagodati. U nje-
mu će nas snažnije nadahnuti mudrost 
kur'anske istine, a svjetlo ove plemen-
te Knjige jače će obasjati naš pravi put. 
Obnovit ćemo svoj iman i pokazati 
spremnost da potpunije obavljamo 
ibadete naše vjere. Namazom i postom 
ćemo se približiti Gospodaru svjeto-
va, a zekat i sadekatu-l-fitr će zaštiti 
naše imetke i porodice. Još više ćemo 
brinuti jedni o drugima nastojeći da 
u tome slijedimo primjer časnog po-
slanika Muhammeda, a.s. Snaga našeg 
džemata će i u ovim posebnim okol-
nostima doći će do izražaja. Nije nam 
lahko podnositi to što još uvijek nismo 
okupljeni u našim džamijskim safovi-
ma, ali se nadamo skorašnjem susretu 
u ovim našim zajedničkim blagoslov-
ljenim kućama. Ipak, mi smo sve vri-
jeme ostali čvrsto vezani za svoje ima-
me, braću i sestre, džemate, medžlise i 
Zajednicu. I ovaj ramazani-šerif će to 
kod nas dodatno potaknuti kao što je 
bilo i ranije.

Braćo i sestre!
Allah, dž.š., svakome od nas poru-

čuje: I spominji ime Gospodara svo-
ga i Njemu se potpuno posveti! On 
je Gospodar Istoka i Zapada! Nema 
Boga osim Njega, i Njega uzmi za 
zaštitnika. (El-Muzzemil, 8-9.) Po-
mno poslušajmo ovaj uzvišeni poziv, 
te našu predanost Gospodaru svjetova 
i najboljem Zaštitniku istinski poka-
žimo u blagoslovljenom ramazani-
šerifu. To je doista posebno vrijeme 
u kojem je, kako se neposredno uz 
govor o ramazanu i postu u Kur’anu, 
a.š., kaže, Svemilosni blizu robovima 
Svojim kada Mu se obrate. Uzvišeni 
obećava da će se dovi molitelja za-
sigurno odazvati. / ...odazivam se 
molbi molitelja kada Me zamoli... 
(El-Bekare, 186.). Stoga se pripremimo 

da u ovom vremenu uvećanih kušnji i 
neizvjesnosti zamolimo Svemogućeg 
za olakšanje i više providnosti za sve 
ljude u ovoj našoj lijepoj domovini. 

Ovom prilikom ćemo ukazati na 
dvije dove koje nam mogu u svakom 
trenutku uliti novu snagu i učini-
ti nas sretnim i postojanim u našem 
svakodnevnom životu. Enes ibn Ma-
lik nas obavještava da je Muhammed, 
a.s., najviše učio slijedeću dovu: Alla-
humme atina fi-d-dun'ja haseneten ve 
fi-l-ahireti haseneten vekina azbe-n-nar. 
/ Allahu naš, daj nam na ovom i na onom 
svijetu dobro i sačuvaj nas džehennemske 
kazne. (Muslim) Prema brojnim tuma-
čenjima, dobro koje u njoj molimo na 
ovom svijetu odnosi se na pokornost 
Allahu, dž.š., (ibadet) i blagodat zdrav-
lja, a dobro na Ahiretu podrazumijeva 
Džennet i oprost grijeha. Zato mnogo 
učimo ovu dovu koja je većini od nas 
dobro poznata.

Prenosi se da je jedan čovjek zamo-
lio Allahovog poslanika, a.s., da ga po-
duči riječima kojima će upućivati dovu 
Uzvišenom Gospodaru kada od Njega 
nešto traži. Poslanik, a.s., mu odgovo-
ri:  Reci: Allahummagfir li verhamni, ve 
'afini, verzukni. / Allahu, oprosti mi i smi-
luj mi se. Zaštiti me i opskrbi me. Potom 
je Muhammed, a.s., spojio svoje prste 
do palca i poručio: Ovim riječima ćeš sa-
staviti i svoj dunjaluk i Ahiret. (Muslim)

Cijenjeni vjernici! 
Poželimo da svi ljudi osjete ljepotu 

i sklad koje ramazan donese na ovu 
našu planetu. Potrudimo se da u mu-
barek-ramazanu prikupimo što više 
duhovne snage. Međusobno se podsti-
čimo da svoj post usavršimo lijepom 
i istinitom riječju i dobrim djelima. 
Neka bogobojaznost (takvaluk) bude 
naša najbolja ramazanska opskrba. 
Tako se možemo nadati velikom Alla-
hovom, dž.š., rahmetu i magfiretu, te 
Njegovoj zaštiti od nedaća ovog svije-
ta, kao i spasu od ahiretske kazne.  

Molimo Allaha, dž.š., da olakša 
bolesnima i ožalošćenima, te da nam 
svima uveća nadu u Njegovu svekoli-
ku milost i pomoć. Neka nas Stvoritelj 
svjetova nadahne i uputi da istrajno 
pomažemo jedni drugima. 

Natječimo se u dobrima blagoslov-
ljenog ramazanskog mjeseca. 

Ramazan šerif mubarek olsun!

horizonti
nade

imam hafiz Ahmed-ef. Huskanović, 
potpredsjednik bosanskohercegovač-
kog entiteta RS Ramiz Salkić, tuzlanski 
imami, muallimi i muallime, vjerouči-
telji, roditelji, mekteblije i gosti.

Tokom akademije uručena su pri-
znanja i nagrade za polaznike, muallime 
i muallime koji su postigli najbolje rezul-
tate na ovogodišnjem mektepskom ta-
kmičenju, najredovnije polaznike mek-
teba, za učenike osnovnih škola koji su 
bili najbolji na gradskom takmičenju iz 
islamske vjeronauke, kao i njihovim vje-
roučiteljima. Mektepske polaznike koji 
su postigli najbolje rezultate novčano 
je nagradila i podržala Fondacija „Nur-
din-ef. Gobeljić“, koja je ustanovljena s 
ciljem podrške učenicima, i kao sjećanje 
na učenika Behram-begove medrese ra-
hmetli Nurdina Gobeljića.

11. juli u Tuzli

Medžlis Islamske zajednice Tuzla 
je, povodom sjećanja na 11. juli 1995. 
godine, kada je izvršen genocid nad 
Bošnjacima u Srebrenici, organizovao 
program pod nazivom ''11. juli u Tuzli''.

Program obilježavanja sastojao 
se od projekcije filma “Nana Fata - 
bosanska heroina”, promocije knji-
ge „Putem smrti do slobode Hasana 
Mehmedovića“ autora Suvada Ćehića, 
te  programa na Trgu slobode u Tuzli. 

Centralna aktivnost programa „11. 
juli u Tuzli“ je održana na Trgu slobode. 
Suorganizatori ovog programa su Na-
rodno pozorište Tuzla, BZK „Preporod“ 
Tuzla, Koordinacija boračkih udruženja 
Grada Tuzla i Centar za kulturu Tuzla. 
Program je realizovan uz podršku Muf-
tijstva tuzlanskog i Grada Tuzla.

Ikrar-dova
U Hadžijskoj džamiji u Novom Na-

selju (Solina) proučena je ikrar-dova za 
hadžije iz Tuzle koji će ove godine obavi-
ti petu islamsku dužnost (hadž). Glavni 

imam hfz. Ahmed-ef. Huskanović je bu-
dućim hadžijama i njihovim porodicama 
uputio čestitke povodom ovog svečanog 
trenutka u njihovim životima. Protekle 
godine sa područja Medžlisa Tuzla na 
hadž je putovalo 49 hadžija.

Radno otvorenje 
džamije u Momanovu 
Džamija u mjestu Momanovo, u 

džematu Slavinovići, radno je otvore-
na u septembru 2019. godine. Ovo je 
treća džamija u džematu Slavinovići, 
izgrađena je za samo deset mjeseci, a 
zajedno s njenom gradnjom okupljao 
se i džemat. Vakif ove džamije je Mu-
rat Pezić, koji je vakif i brojnih drugih 
vakufa u Tuzli i drugim mjestima.

Prisutnima su prigodne govore ka-
zivali muftija tuzlanski Vahid-ef. Fazlo-
vić, glavni imam Medžlisa Tuzla hafiz 
Ahmed-ef. Huskanović i imam u džematu 
Slavinovići hafiz Abdulah-ef. Okanović.

Svečanosti povodom radnog otvo-
renja džamije u Momanovu prisustvo-
vali su predsjednik IO MIZ-a Tuzla prof. 
dr. Amir Karić, prof. Hasan Spahić, prof. 
Mehmedalija Čandić, hafiz Mirnes Spa-
hić, imami, vakifi i brojne džematlije 
ovog i drugih džemata, a program su 
izveli članovi Hora ''Gazi Turali-beg''.

Nova hidžretska 
1441. godina
Centralna svečanost povodom Nove 

1441. hidžretske godine za područje 
Medžlisa Tuzla održana je u džematu 
Donja Obodnica. Okupljenim vjernicima 
prigodnim riječima i čestitkom obratio 
se glavni tuzlanski imam hafiz Ahmed-
ef. Huskanović. Svečanosti je prisustvo-
vao i predsjednik Medžlisa Tuzla prof. 
dr. Amir Karić, kao i velik broj tuzlan-
skih imama, džematlija i gostiju.

Obilježavanje 
107. godišnjice 
Udruženja ilmijje
Svečanost povodom obilježavanja 

Dana ilmijje upriličena je početkom 

oktobra u Tuzli. Medžlis IZ Tuzla je 
na ovoj svečanosti dodijelio posebno 
Priznanje Hamid-ef. Zahiroviću za du-
gogodišnji rad i djelovanje u Islamskoj 
zajednici. Posebno Priznanje uručio je 
predsjednik IO Medžlisa Tuzla prof. dr. 
Amir Karić.

Manifestacija “Stazama 
Poslanika islama”
Medžlis Islamske zajednice Tuzla, 

povodom nastupanja mjeseca rođenja 
Allahovog poslanika Muhammeda, 
a.s., tradicionalno priređuje manife-
staciju pod nazivom „Stazama Posla-
nika islama“ . Manifestacija „Stazama 
Poslanika islama“ je kroz 40-ak razli-
čitih aktivnosti realizovana u  mjesec 
dana na području cijelog tuzlanskog 
medžlisa. Suorganizator u nekim 
mevludskim aktivnostima bila je Be-
hram-begova medresa i JU Specijalna 
biblioteka „Behram-beg“, uz svesrdnu 
podršku Muftijstva tuzlanskog. 

Program je obilovao raznovrsnim 
sadržajima koji su namijenjeni za sva-
kog džematliju i sugrađanina. U realiza-

ciju aktivnosti su uključeni svi sektori 
Medžlisa, poput Mreže mladih, Odjela 
za brak i porodicu, Odjela za društvenu 
brigu i nevladin sektor i Aktiva vjerou-
čitelja osnovnih i srednjih škola. 

Vjerski život na po-
dručju Medžlisa 
Islamske zajedni-
ce Tuzla u periodu 
između ramazana 
1440. i 1441. g. po H. 
obuhvatao je mno-
gobrojne aktivnosti 

i programe. Potrebno je mnogo više 
prostora da bi se pobrojale i prezen-
tirale sve aktivnosti koje su realizova-
ne u ovom periodu na području našeg 
medžlisa. U realizaciju mnogobrojnih 
aktivnosti uključene su službe i odjeli 
Medžlisa, džemati, imami, džematlije, 
vakifi, žene, mladi i djeca. Spisak ak-
tivnosti i učesnika u svemu tome je 
dugačak, a cilj je zajedničko djelovanje 
za Zajednicu svih nas.

Ramazan u Tuzli

Mubarek-mjesec ramazan 1440. 
godine po Hidžri (2019. godine) pro-
tekao je u svjetlu sadržajnih aktivnosti 
u tuzlanskim džematima i džamijama. 
Krasile su ga uobičajne ramazanske 
aktivnosti, teravih-namazi, mukabe-
le, zajednički iftari i sehuri,  prigod-
ni programi povodom mubarek-noći, 
druženja  i druge aktivnosti. 

U Tuzli su učene tri hafiske muka-
bele. Dvije su učili hafizi, u  Džamiji 
„Kralj Abdullah“ i Čaršijskoj džamiji, 
a mukabelu za žene učile su hafize u 
Gazi Turali-begovoj džamiji. Teravih-
namaz klanjan je na 51 mjestu, a baj-
ram-namaz na 44 mjesta. 

Prvi put teravih-namaz je obavljan 
u novosagrađenoj džamiji u Momano-
vu, džemat Slavinovići.  Štampane su i 
Ramazanske novine sa tiražom od 5.000 
primjeraka.  

U SKPC-u Mejdan upriličen je tra-
dicionalni Veliki iftar za 2.000 postača. 
Veliki iftar je dio nastojanja Medžlisa 
Islamske zajednice Tuzla da svim dobro-
namjernim ljudima približi vjeru islam, 
njenu suštinu i smisao, ali i prilika da se 
podsjetimo na naše vrijednosti, kulturu i 
tradiciju. Organizaciju iftara značajno su 
podržali Muftijstvo tuzlansko, Behram-
begova medresa, Grad Tuzla, gradska 
i kantonalna preduzeća, privredni su-
bjekti, udruženja, organizacije i poje-
dinci sa tuzlanskog područja.

Centralna bajramska svečanost za 
područje Muftiluka tuzlanskog uprili-
čena je u Džamiji „Kralj Abdullah“. Baj-
ram-namaz je predvodio i hutbu kazivao 
muftija tuzlanski Vahid-ef. Fazlović. 

Dan šehida obilježen je u skladu 
sa ranije usvojenim Protokolom o 
obilježavanju Dana šehida. Centralni 

program upriličen je u džematu Molu-
he, a u Čaršijskoj džamiji je proučena 
hatma za šehide. Uprilčen je obilazak 
tuzlanskih šehitluka na mezarjima. 

Svečanosti, programi 
i manifestacije
Tokom godine Medžlis Tuzla razli-

čitim programima obilježava sve važ-
nije datume hidžretskog kalendara, 
ali i značajne datume u povijesti naše 
domovine. Programi su organizirani 
i povodom 9. januara – Dana početka 
genocida nad Bošnjacima, 21. februara 
– Meuđunarodnog dana maternjeg jezi-
ka, 1. marta – Dana nezavisnosti Bosne i 
Hercegvoine, 25. novembra – Dana dr-
žavnosti Bosne i Hercegovine itd. 

Mektepska akademija 

Sedmom svečanom akademijom je 
okončana još jedna mektepska godina 
na području Medžlisa IZ Tuzla. Ovu mek-
tepsku godinu, koja je obilovala različi-
tim edukativnim, takmičarskim, sport-
skim i kreativnim sadržajima, ispratilo 
je 1.800 mektepskih polaznika, na čelu 
sa njihovim muallimima i muallimama. 

Mektepskoj akademiji prisustvova-
li su izaslanik muftije tuzlanskog dr. 
Sead-ef. Seljubac, predsjednik Izvrš-
nog odbora prof. dr. Amir Karić, glavni 

pripremila
Elmedina Osmić-Brzović

Novi programi, 
aktivnosti i edukacije

Ders hafiza „Kur'an veličanstveni“
Prvi ders hafiza pod nazivom 

„Kur'an veličanstveni“ održan je počet-
kom decembra 2019. godine u Gazi Tu-
rali-begovoj džamiji. Vaz je govorio ha-
fiz Ahmed-ef. Huskanović, glavni imam 
Medžlisa Islamske zajednice Tuzla. 

Prvi ders hafiza organizovan je u 
okviru mevludske manifestacije „Sta-
zama Poslanika islama“, a u programu 
su učestvovale učenice Behram-bego-
ve medrese. Dersu su prisustvovali ha-
fizi, imami i tuzlanske džematlije. 

Besplatna instruktivna 
i pripremna nastava za 
eksternu maturu
Medžlis Islamske zajednice Tuzla 

je tokom zimskog raspusta organi-
zovao besplatnu pripremnu nastavu 
za eksternu maturu iz predmeta Ma-
tematika, Fizika i Hemija. Nastava 
je namijenjena učenicima završnih 
razreda osnovnih škola. Projekat be-
splatne instruktivne nastave u Tuzli je 
započeo još 2010. godine. Učenicima je 
omogućen i pristup multimedijalnim 
sadržajima, a časovi se održavaju u 
Omladinskom kulturno-obrazovnom 
centru Tušanj-Slatina u Tuzli.

Edukacija iz oblasti ličnog 
razvoja kroz duhovnost
Ciklus edukacije ličnog razvoja 

kroz duhovnost je program koji je na-
mijenjen ženama i djevojkama koje 
žele unaprijediti postupke na polju 
ličnog razvoja iz duhovnosti. Realiza-
cija programa je započela u februaru 
2020. godine. Voditeljica edukacije je 
hafiza Hidajeta Mahalbašić. Edukaci-
ja se održava u okviru programa rada 
Asocijacije žena Medžlisa Tuzla.

Kancelarija/Savjetovalište 
za brak i porodicu 
Krajem januara Medžlis Islamske za-

jednice Tuzla započeo je sa implemen-
tacijom projekta „Savjetovalište/Kan-
celarija za brak i porodicu“. Projekat je 
pripremio Rijaset Islamske zajednice u 
Bosni i Hercegovini (Uprava za vjerske 
poslove – Odjel za brak i porodicu), te 
se  implementira prema preporukama 
nadležne Uprave. Savjetovalište/Kan-
celarija za brak i porodicu osniva se s 
ciljem pružanja savjeta i preporuka 
korisnicima kako bi preispitivali lično 
stanje, prilike i stavove. Na taj način 
postiže se kvalitetno usmjeravanje ko-
risnika, temeljeno na islamskom uče-
nju, koje će dovesti do pozitivne pro-
mjene i uspješnog rješenja poteškoća i 
problema s kojima se suočava.

***
Programi za mlade realizirali su se 

u okviru Mreže mladih Medžlisa Tu-
zla i Omladinskog kruga. Aktivnosti 
su bile raznovrsne i mnogobrojne, a 
uključivale su edukativne programe 
(predavanja, tribine, radionice, pro-
mocije knjiga, kvizovi, debate, halke i 
sl.), kao i redovna sedmična druženja, 
izlete i ekskurzije, humanitarne akcije, 
ekološke akcije i sportske aktivnosti. 

Asocijacija žena Medžlisa Tuzla je 
u periodu između dva ramazana reali-
zovala redovne edukativne programe 

(Škola islama, Škola Kur'ana, Katedra 
fikha za žene, edukacije, ljetne škole i 
sl.), ali i niz drugih projekata u sarad-
nji sa institucijama koje rade sa osjet-
ljivim kategorijama stanovništva, kao 
što su djeca, starije osobe, bolesni i 
osobe u stanju potrebe. 

Odjel za rad s nevladinim organiza-
cijama Medžlisa Tuzla ostvario je zna-
čajne pomake na tom polju saradnje, 
te je realizovao niz aktivnosti i drugih 
vidova saradnje koji za cilj imaju una-
prjeđenje života na ovom području.

Odjel za društvenu brigu je jedan 
od segmenata preko kojeg Islamska 
zajednica ispunjava dio svoje misije 
na putu dobra. U proteklom periodu je 
realizovano na destine različitih aktiv-
nosti koje se tiču ovog segmenta rada 
naše zajednice, a neke od njih su rama-
zanska akcija „Otvorimo 1.000 vrata“, 
akcija „Vršnjak - vršnjaku“ za pomoć 
u izgradnji roditeljske kuće na UKC-u 
Tuzla i za pomoć djeci u Konjević- po-
lju, zatim novčane donacije stradalima 
u požaru na Gradskoj pijaci, posjete i 
novčane donacije najugroženijim po-
rodicama/osobama i niz drugih ak-
tivnosti koje za cilj imaju solidarnost i 
samilost na putu dobra. 

Predstava Bosanski 
mevlud 

Medžlis Islamske zajednice Tuzla 
je, pod pokroviteljstvom Muftijstva 
tuzlanskog, organizirao svečanost u 
Narodnom pozorištu u Tuzli.

Spjevovi o Muhammedu, a. s., ut-
kani u pozorišnu predstavu “Bosan-
ski mevlud“ prisutnima su dočarali 
mevludsku svečanost muslimanske 
porodice u Bosni i Hercegovini. U 
sklopu završne svečanosti posjetio-
ci su imali priliku vidjeti izložbu ''80 
mushafa'', koji su štampani u zemlja-
ma Istoka i Zapada, različitih formata i 
dekoracija, kao i prijevode Kur'ana na 
više od deset jezika.

Svečanosti je prisustvovao muftija 
tuzlanski Vahid-ef. Fazlović, predsjed-
nik Medžlisa Tuzla prof. dr. Amir Ka-
rić, glavni imam hafiz Ahmed-ef. Hu-
skanović, glavni imami, imami, pred-
stavnici političkog i kulturnog života, 
predstavnici institucija, nastavnici i 
profesori islamske vjeronauke, kao i 
veliki broj gostiju i džematlija.

Večer Kur'ana u Tuzli

Tradicionalna Večer Kur'ana u 
organizaciji Medžlisa Islamske zajed-
nice Tuzla upriličena je u utorak, 31. 

decembra 2019. godine u tuzlanskoj 
džamiji "Kralj Abdullah". Na 14. po 
redu Večeri Kur'ana prisutni su mogli 
slušati učenje hafiza iz Turske i Bosne 
i Hercegovine.

Tokom programa upriličena je i 
dodjela Priznanja za doprinos u izu-
čavanju Kur'ana i kur'anskih nauka. 
Ovogodišnje priznanje dodijeljeno je 
hafizu Mustafi ef. Efendiću. Priznanje 
je hafizu Efendiću uručio dr. Sead-ef. 
Seljubac, a novčanu nagradu predsjed-
nik Izvršnog odbora Medžlisa IZ Tuzla 
prof. dr. Amir Karić.

Povelja "Muhamed 
Hevai Uskufi" za 
životno djelo

Povodom 21. februara - Međuna-
rodnog dana maternjeg jezika, Medžlis 
Islamske zajednice Tuzla je, u saradnji 
sa Behram-begovom medresom u Tu-
zli, Bibliotekom „Behram-beg“, Insti-
tutom za društvena i religijska istra-
živanja i BZK „Preporod“ TK, organi-
zirao predavanje na temu "Bosanski 
jezik - pitanje identiteta" u velikoj sali 
Bosanskog kulturnog centra, a preda-
vač je bio akademik Abdulah Sidran.

U sklopu programa akademiku Si-
dranu je dodijeljena Povelja "Muha-
med Hevai Uskufi" za životno djelo.

U čast Muhameda Hevaija Uskufija, 
rođenog u Dobrnji kod Tuzle, autora 

najstarijeg bosansko-turskog rječnika 
iz 1631. godine, Izvršni odbor Medžlisa 
Islamske zajednice Tuzla 2010. godine 
ustanovio je Povelju „Muhamed Hevai 
Uskufi“, koja će se dodjeljivati istaknu-
tim pojedincima. Do sada su ovu vri-
jednu nagradu dobili r. prof. dr. Ismet 
Smailović i akademik Dževad Jahić. 

1. mart - Dan 
nezavisnosti Bosne 
i Hercegovine 

Dan nezavisnosti Bosne i Hercego-
vine obilježen je sa nekoliko aktivnosti 
na području Medžlisa Tuzla. U Narod-
nom pozorištu u Tuzli održana je Aka-
demija, koju je organizovao Medžlis 
Islamske zajednice Tuzla u saradnji sa 
Behram-begovom medresom, Insti-
tutom za društvena i religijska istra-
živanja, Bibliotekom "Behram-beg" i 
Bošnjačkom zajednicom kulture "Pre-
porod" TK. 

Gost predavač ovim svečanim po-
vodom bio je akademik prof. dr. Suad 
Kurtćehajić.

Prigodnim programom Dan neza-
visnosti je obilježen i na Trgu slobode. 
Defile polaznika tuzlanskih mekteba, 
njihovih muallima, roditelja i građana 
Tuzle, na čelu sa glavnim tuzlanskim 
imamom hafizom Ahmed-ef. Huska-
novićem, krenuo je sa Trga slobode 
prema spomen-obilježju Kapija, gdje 
su se svi učesnici Fatihom sjetili ubi-
jene mladosti Tuzle i svih šehida naše 
domovine.  Program je nastavljen na 
platou Trga slobode, gdje su prigodne 
saržaje izveli učenici Osnovne škole 
"Brčanska Malta" i članice hora Aso-
cijacija žena i Mreže mladih Medžlisa 
Tuzla "El-Isra". 



U 
historiji islama objav-
ljivanje Kur'ana je 
jedan od najdrago-
cjenijih događaja. 
Kur'an je došao kao 
uputa čovječanstvu, 
izravno je namije-
njen čovjeku i obraća 

se njemu, kako bi izgradio njegovu lič-
nost i društvenu zajednicu na principi-
ma vjere, morala i drugih vrijednosti. 
Kur'an je bio, a i danas jeste, Riječ koja 
nas nadahnjuje iskrenim kazivanjima 
o Bogu, svijetu i čovjekovoj sudbini. 
Neposredni utisak koji stječemo čita-
jući Kur'an je utisak beskrajne Božije 
veličine, ali, jednako tako, i beskrajne 
milosti. Takav dojam stječemo čitajući 
i razumijevajući suru El-Kadr.

Sura El-Kadr ima pet ajeta, trideset 
riječi i sto dvanaest slova. Devedeset 
sedma je sura u Kur'anu, a većina ko-
mentatora Kur'ana smatra da je ova 
sura medinska, odnosno da je objav-
ljena poslije Hidžre. Kao prilog ovom 
stavu mufesiri navode da je Noć Kadr 
vezana za ramazan, ramazan za post, a 
post je propisan nakon Hidžre. Shodno 
tome, sura El-Kadr je, prema mišljenju 
većine mufesira, objavljena u Medini.

Samo ime Noći Kadr može značiti 
određivanje i planiranje, a može značiti i 
vrijednost ili položaj. Sura El-Kadr glasi:

  „Mi smo ga počeli objavljivati u 
Noći Kadr! A šta ti misliš, šta je Noć 
Kadr? Noć Kadr bolja je od hiljadu mje-
seci! Meleki i Rûh, s dozvolom Gospo-
dara svoga, u njoj silaze zbog odluke 
svake, u njoj je spas sve dok zora ne 
svane!”(Kur’an, sura El-Kadr, 1 -5)

Prvi ajet sure ukazuje na objavlji-
vanje Kur'ana u Noći Kadr. U ajetu je 
za Kur'an upotrijebljena  zamjenica ga 

(Mi smo ga počeli objavljivati...). Takav 
način govora ima za cilj iskazivanje 
velike počasti prema Kur'anu. Tri su 
činjenice koje ukazuju na odlikova-
nost Kur'ana: 

1) 	 Spomenuta je zamjenica, a ne 
Kur'an s jasnim imenom, što 
ukazuje na poznatost Kur'ana 
i njegovu neovisnost od toga 
da bude spomenut svojim 
imenom.

2)		 Za njegovo objavljivanje oda-
brano je nabolje, blagoslovlje-
no vrijeme.

3)		 Allah, dž.š., je objavljivanje 
Kur'ana vezao za Sebe rekavši: 
Mi smo ga počeli objavljivati...

Prvi ajet sure El-Kadr ukazuje da je 
Kur'an uzvišen, poseban i poznat tako 
da ga ne treba posebno spominjati.

Drugim ajetom sure El-Kadr uka-
zuje se na vrijednost, veličinu i značaj 
noći u kojoj je Uzvišeni Allah objavio 
Kur’an. Ajetom: A šta ti misliš, šta je Noć 
Kadr?, otvara se prostor za razmišlja-
nje, kao da Kur'an pita: „Znaš li ti ka-
kva je to noć, koliko je vrijedna i po-
sebna? Znaš li koliko se dobro i koliki 
bereket spušta u ovoj noći?“ 

Odgovor na navedena pitanja do-
lazi u ajetu: Noć Kadr bolja je od hiljadu 
mjeseci! Kao povod objave ove sure na-
vodi se od Ibn Abbasa, r.a., da je neko 
spomenuo Allahovom Poslaniku, a.s., 
čovjeka iz Benu Israila koji se borio na 
Allahovom putu hiljadu mjeseci (dugo 
je bio požrtvovan na Allahovom putu 
i stekao veliku nagradu za tu požrtvo-
vanost). Ova priča je ostavila utisak na 
Allahovog Poslanika, a.s., pa je to po-
želio svome ummetu, te je rekao: „Ja 
Rabbi, učinio si moj ummet ummetom 
najkraćih života i najmanjih djela.“ 

Allah, dž.š., tada je Poslaniku, a.s., dao 
Noć Kadr i objavio da je Noć Kadr Mu-
hammedu, a.s., i njegovom ummetu 
sve do Sudnjeg dana bolja od tih hi-
ljadu mjeseci u kojima se Israelćanin 
borio na Allahovom putu.

Ibadeti i dobra djela učinjena u 
Noći Kadr bolja su od pobožnosti koja 
traje hiljadu mjeseci, u kojima ne bi 
bilo noći Kadr. Muhammed. a.s., je re-
kao: „Ko provede Noć Kadr, vjerujući 
i računajući na nagradu, Allah će mu 
oprostiti i ranije i kasnije grijehe.“

Zbog blagoslovljenosti ove noći, 
Džibril i meleki se u njoj spuštaju bli-
že Zemlji i zemaljskom nebu, i u ve-
ćem broju nego što je to uobičajeno. 
Po Allahovom emeru, Njegovoj volji i 
odredbi, u ovoj noći propisuje se smrt-
ni čas, djela koja će se raditi, opskrba 
i tome slično. Komentatori Kur'ana 
kažu: “U Noći Kadr odrede se hadžije 
za tu godinu, zapišu se njihova imena 
i imena njihovih očeva, te niko od njih 
ne izostane, njihov broj se ne poveća 
niti smanji.”

U Noći Kadr je spas i mir sve dok 
zora ne svane. Mufesiri kažu da je u 
ovoj noći  sigurnost od svake nedaće. 
Ša'bi kaže da u Noći Kadr meleki spu-
štaju mir i sigurnost na sve posjetite-
lje džamija, od zalaska sunca sve dok 
zora ne svane. Kelbi kaže da se meleki 
spuštaju u ovoj noći, i kada susretnu 
vjernika ili vjernicu, donose selame na 
njih od njihovog Gospodara sve dok 
ne svane zora. U Noći Kadr spuštaju 
se meleki, obilaze one koji klanjaju i 
blagosiljaju ih sve do zore. U nekim 
predajama stoji i da u ovoj noći šejtan 
ne može činiti zlo, niti može navoditi 
na njega, i u njoj se ne mogu iznositi 
uvrede. U ovoj noći spusti se mnogo 
dobra na vjernike, a od mnogih ljudi 
se otkloni kazna. 

Nema sumnje da noć u kojoj je poče-
lo objavljivanje Kur'ana zaslužuje da se 
obilježi ibadetom i dovama. Jer, Kur'an 
je Allahova Riječ, njime je okončana 
objava i upotpunjena blagodat ljudi-
ma. Onome ko ovu noć oživi učenjem 
Kur'ana, namazom, dovama i drugim 
ibadetima, ona donosi mnogo dobro. 

piše
Dženan Sinanović

Tefsir sure
El-Kadr

Akademik
Abdulah

Sidranpriredili
Ibrahim Softić
Elmedina Osmić-Brzović

ramazanske teme povelja za životno djelo

Akademiku Abdula-
hu Sidranu Povelju 
''Muhamed Hevai 
Uskufi'' za životno 
djelo i nagradu uru-
čili su 19. 2. 2020. 
godine u velikoj sali 
BKC-a predsjednik 

Izvršnog odbora Medžlisa Islamske 
zajednice Tuzla prof. dr. Amir Karić i 
glavni imam hafiz Ahmed-ef. Huska-
nović. U okviru programa povodom 
21. februara - Međunarodnog dana 
maternjeg jezika, akademik Sidran 
održao je predavanje na temu "Bosan-
ski jezik - pitanje identiteta". U svom 
obraćanju akademik Sidran je govorio 
o jeziku, domovini i svemu onome što 
je aktuelno i dominantno u vremenu u 
kojem živimo i djelujemo. U nastavku 
smo izdvojili fragmente iz govora aka-
demika Sidrana:

(...) Neizmjerno je važan podatak je 
da je Tuzla možda i prije 25 godina obja-
vila Uskufijev bosansko-turski rječnik u 
jednom velikom izdanju, luksuznom, u 
velikom formatu. Bilo je to kolor, skupo i 
bogato izdanje... Rječnik je izašao u malom 

dobitnik povelje 
"Muhamed 
Hevai Uskufi"

Povelju ''Muhamed Hevai Uskufi'' ustanovio je Medžlis Islamske zajednice Tu-
zla 2010. godine kao spomen na Muhameda Havaija Uskufija, rođenog u 
Dobrnji kod Tuzle, autora najstarijeg bosansko-turskog rječnika Makbuli-arifa 
iz 1631. godine. Povelja se dodjeljuje istaknutim pojedincima, a do sada su je 
dobili r. prof. dr. Ismet Smailović i akademik Dževad Jahić. Na osnovu prijed-
loga predsjednika Izvršnog odbora Medžlisa IZ Tuzla prof. dr. Amira Karića i 
glavnog imama hafiza Ahmed-ef. Huskanovića za izbor laureata, Izvršni od-
bor Medžlisa Islamske zajednice Tuzla na svojoj redovnoj sjednici održanoj 
13. februara 2020. godine usvojio je Odluku o dodjeli Povelje „Muhamed Hevai 
Uskufi“ za životno djelo akademiku Abdulahu Sidranu.



slične apstraktne svari koje se tiču stroge 
nauke koriste kao instrumenti kojim he-
gemon želi ostvariti svoje političke ciljeve, 
velikodržavne ciljeve, a oni su primarno 
teritorijalni u naših susjeda. Postoji ne-
što što nauka naziva 'nomadska glad za 
teritorijama'. Dakle, iz onih davnih sto-
ljeća kada je čovjek bio nomad, živio u 
kretanju i sa svojom stokom stalno tražio 
novu ispašu, u njemu je ostala genetska 
glad za teritorijama. Primitivne politike, 
politike bolesnih umova dopustile su da 

takva jedna atavistička ljudska dimenzija 
postane društveno dominantna i da krene 
u ratove koji su sami po sebi osporavanje 
svega ljudskog i svega Božijega. Ja sam 
imao dva svoja programa u Domu sindi-
kata u Beogradu i tamo sam kazao neke od 
svojih ideja na aforističan način, pa sam 
rekao: 'Mi Bosanci nemamo ništa protiv 
vaše velike Srbije, samo vas molimo da je 
zidate na sprat.'

Borba za jezik bi se morala voditi na 
pametniji, mudriji način – vizionarski, 
sa ljudima koji bolje razumiju materiju. 
Nama nema nikakvog smisla raspravljati 
sa protivnikom. Njega istina ne zanima, 
njega zanima teritorija. I on će lagati, 
praviti se lud hiljadu godina, ali ide pre-
ma svome cilju. S njime, dakle, razgovor 
nema smisla. 

Spasavati jezik je trebalo prije pedest 
godina, kada su kod nas počeli televizijski 
programi, crtani filmovi i dječiji obrazovni 

programi u kojima je sinhronizacija bila 
beogradska ili zagrebačka. Mi ni danas 
nemamo studija za sinhronizaciju najgle-
danijih programa, a to su dječiji programi. 
Ako ujutro upalite radio, i ne znate da ste 
u Bosni, znači da nema ni jedne valjane ra-
dio ili televizijske stanice, servisa koji ćete 
upaliti i znati da ste u Bosni.

Jezik je Božiji nimet. Ja vam ne mogu 
opisati koliko žalim što cijeli život nisam 

isključivo posvetio jeziku a da mi književ-
nost bude usput. 

Besmisleno je sa našim dušmanima o 
tome raspravljati, jer oni vrlo dobro znaju 
historijske činjenice, ali ih ne zanimaju, 
njih zanima njihov politički cilj. Apsolut-
no oni znaju da je u Vatikanu u 12. stoljeću 
bio obavezni prevodilac za bosanski jezik, 
nije se zvao ni 'slavjanski' ni 'ilirski', nego 
'bosanski',  te na sudovima u Veneciji zbog 
potreba trgovačkih sporova i sličnih poslo-
va... Treba našu djecu poučavati onim što 
su istine.

 Onoliko koliko je do vas, molim vas da 
odbijate jezičke novotarije. Bježite od tih 
izraza na kojima se odmah vidi da su kre-
irani da se nešto ne bi reklo, a ne da bi se 
reklo. A zašto je tako? Zato što to odražava 
našu društvenu stvarnost. Novinar mora 
napisati  vijest, ne smije kuditi. Vi čujete 
formulaciju: 'prisutno je odsustvo političke 
volje'. Pa kako može biti odsustvo prisutno?!

Jezik je ogledalo naše stvarnosti i kad 
god prepoznate jezičku podvalu u našem 
javnom govoru, barem ne dajte da je djeca 
preuzimaju. Ne treba im, imamo tako lijep 
jezik da je to čudo jedno. Ja sad znam da 
nam je jezik nevjerovatno lijep. (...)

Svoje obraćanje akademik Abdu-
llah Sidran je zaključio riječima zahva-
le Medžlisu Islamske zajednice Tuzla, 
ističući radost zbog ove nagrade.

Abdulah Sidran je bo-
sanskohercegovački 
pjesnik, prozaik, filmski 
scenarist, dramski pisac 
i putopisac. Rođen je u 
Sarajevu 1944. godine. 
Osnovnu školu, gimna-
ziju i Filozofski fakultet 
pohađao je u Sarajevu. 
Član je Akademije na-
uka i umjetnosti Bosne i 
Hercegovine.
Uređivao je omladin-
ske listove i časopise, 
predavanja, tribine itd. 
U književnosti se javio 
sredinom šezdese-
tih godina pjesmama 
i prozom, u generaciji 

mladih književnika koju 
često nazivaju ”šezde-
setosmaškom”, jednom 
od najdarovitijih i naj-
utjecajnijih književnih 
generacija u XX stoljeću. 
Do aprila 1992. godine, 
kada je počela agresija 
na BiH, bio je uposlen na 
sarajevskoj televiziji kao 
vodeći dramaturg.
Akademik Sidran je je-
dan od najnagrađivanijih 
i najautoritativnijih film-
skih scenarista u Evropi i 
svijetu. Dobitnik je mno-
gih značajnijih domaćih 
i međunarodnih knji-
ževnih i drugih nagrada: 

Šestoaprilska nagrada 
Grada Sarajeva, Godiš-
nja nagrada Udruženja 
književnika Bosne i Her-
cegovine, Godišnja na-
grada izdavačke kuće 
''Svjetlost'', Zmajeva na-
grada, prestižna „Nagra-
da slobode“ francuskoga 
PEN-centra za stihoz-
birku ''Sarajevski tabut'', 
italijanska nagrada „Pre-
mio letterario 1996 della 
Fondazione Laboratorio 
Mediterraneo“, Nagrada 
„Skender Kulenović“ za 
2001. godinu, Nagrada 
BZK „Preporod“ za život-
no djelo (2002) i mnoge 
druge.

Izbori Sidranove poezije 
prevođeni su i objav-
ljivani na njemačkom, 
švedskom, francuskom, 
talijanskom, engleskom, 
španskom, slovenač-
kom, turskom i drugim 
jezicima. I, bez obzira 
što je afirmaciju ste-
kao najprije zahvaljujući 
svojim filmskim scena-
rijima, Abdulah Sidran 
je i u svojim filmskim 
scenarijima, dramama, 
proznim i drugim tek-
stovima prije svega bio 
i ostao pjesnik. Sve vri-
jeme svoga života živi i 
radi u Sarajevu.

tiražu, brzo se to razgrabilo i gotovo za-
boravilo. Malo je neskromno, ali ne mogu 
odoljeti da ne kažem kako sam ja insisti-
rao, pripomenuo, ukazao na tu činjenicu 
načelniku, pa je tada napravljeno obnov-
ljeno izdanje. Ako se sjećate, to je onaj mali 
format, veoma dobro urađen. I to je bilo 
veoma pametno, i veći je tiraž bio. Došlo je  
vrijeme da se ta činjenica više poštuje nego 
što smo je tada poštovali. 

Moja mišljenja o bosanskom jeziku nisu 
uvijek, ili više nisu nego što jesu, u skladu 
sa onim što mi koristimo kao argumente, 
kao razmišljanja, kao način pristupa infor-
maciji u svakodnevnom govoru. Naravno, 
to je, valjda, ta pjesnička osobenost. Zato 
ja neću vama kazivati sve to što je diver-
gentno u mome razmišljanju o toj proble-
matici u odnosu na ono što nama politička 
praksa i povijesni trenutak nameće kao ne-
izostavnu potrebu strašne angažovanosti i 
borbe upravo na planu opstanka, upotrebe 
i života bosanskoga jezika. 

(...) Imam veoma kritičan odnos prema 
činjenici na koji način se mi borimo u vezi 
sa položajem našega jezika u onome što se 
zove RS.  Meni se čini da se tu situacija ne 
razumijeva dovoljno dobro. Ja bih slobodno 
kao građanin mogao kazati: 'Baš me briga 
šta ćeš ti napisati u đačkoj knjižici moga 
sina, napiši da je magarećiji jezik, ja svaka-
ko znam s kim imam posla i znam da mi taj 
ne želi dobro i da s njim dogovora ne može 
biti.' A stvar bih lahko rješavao kancelari-
jom   jednom u Ministarstvu obrazovanja u 

Federaciji gdje bi se te đačke knjižice nostri-
ficirale i u njih unio onaj naziv koji je histo-
rijski ispravan i koji je ustavom utemeljen, 
i na koji bi morali biti obavezni vladari u 
tome što se zove manji entitet.

Zapravo, po mom bi mišljenju, prava 
borba za bosanski jezik u našoj  užasnoj 
stvarnosti bila da se naša strana ako treba 
i na institucijama međunarodnog pravo-
suđa bori za poštivanje onoga što su do-
kumenti, bilo pravni, ili ugovorni; kakav je 
odnos pariteta između uposlenika, nastav-
nika, učitelja, profesora bošnjačke nacio-
nalnosti u odnosu na druge, jer i ta činjeni-
ca djeluje u smislu jezičke ravnopravnosti.

(...) Jezik jeste jedan od najvažnijih ele-
menata koji čine identitet jednog naroda, 
ali nije  s njim ista stvar u istim prostorima 
i u istim povijesnim okolnostima. Ako raz-
mišljate o pojmu, zašto se kaže 'maternji je-
zik'? Niste do sada čuli ispravno tumačenje? 
Čovjek počinje jezik učiti u majčinoj utrobi. 
Dijete čuje sve, ima svoja čula i on već jezik 
svoj zna, pa se mora zvati maternji jer ga je 
naučio u materi, u majčinoj utrobi.

Naša jezička situacija, budući da je 
jezik policentrični, svaki narod ima pravo 
da ga zove svojim imenom, nije ona situ-
acija u kojoj se nalazio slovenački narod, 
pa ga je, zapravo, spasio i održao jezički 
identitet. Nama su jezik 100 godina držali 
pod zabranom, a nisu zabranili jezik, nego 
su zabranili administrativno imenovanje, 
izbacili su ga iz službenog nazivlja, izbacili 
su ga iz onoga što je jezik kancelarije, što 

je jezik zakona i administracije. Kako je on 
mogao mojoj nani 'začepiti labrnju', nije 
mogao nikako. Prema tome, on je branio 
jednom narodu pravo na postojanje time 
što je sakrio, sklonio pravo da upotrebljava 
naziv, ime svoga jezika. I ako se zabrani 
ime jezika, time se osporava da si neko i 
nešto, da imaš svoj etnički identitet i svoj 
ljudski identitet.

U našim uslovima je situacija drama-
tična zato što ja mislim da se jezik i sve 



Takvaluk (bogoboja-
znost) ili čuvanje od 
grijeha je plemenito 
stanje duše i visok ste-
pen islamske duhov-
nosti. Riječi et-takwa 
(bogobojaznost) i 
muttekin (bogoboja-

zni) se na desetine mjesta spominju u 
Kur'anu časnom. Kada učimo Kur'an, 
imajući namjeru da bilježimo svaki 
ajet u kome Allah govori o takvaluku, 
shvatamo da u nekim trenucima pojam 
takvaluka (bogobojaznosti) dominira 
Tekstom jer se toliko puta ponavlja. Iz 
toga vidimo da je sasvim prihvatljivo 
kada jedan naš alim kaže da je takvaluk 
''armatura Kur'ana''. 

Zaista je takvaluk snažna povezni-
ca između vjernika, mnogih ibadeta i 
duhovnih stanja u kojima se vjernik 
nalazi. Nabrojat ćemo neke od njih. S 
obzirom na to da se nalazimo u mjese-
cu ramazanu, počet ćemo sa postom. 
Allah Uzvišeni kaže:

O vjernici! Propisuje vam se post, kao 
što je bio propisan onima prije vas da biste 
se grijeha klonili - da biste bili bogoboja-
zni. (El-Bekare, 183)

Ovim kur'anskim ajetom Allah 
Uzvišeni doziva vjernike, propisuje im 
post i daje im na znanje da je post, kao 
vrsta pokornosti Bogu, bio propisan i 
prethodnim narodima s jednim ci-
ljem, a to je takvaluk (bogobojaznost).

Jusuf el-Karadavi u knjizi Propisi 
o postu, komentarišući ovaj kur'anski 
ajet, navodi sedam odli-
ka ovoga ajeta i kaže da 
post čisti dušu, pozitiv-
no utječe na zdravlje, 
postom se privikavamo 
na strpljivost i savlada-
vanje navika, postom se 
sputavaju strasti, osna-
žuje se osjećaj i svjesnost 
za blagodati koje su nam 
darovane, postom ojačavamo 
socijalni aspekt suosjećanja sa gladni-
ma. Posljednja odlika koju post proi-
zvodi kod čovjeka, kao vrhunac svega 
navedenog, prema riječima Karada-
vija, jeste bogobojaznost, odnosno 
pomaže čovjeku da se uzdigne i nađe 
mjesto među bogobojaznima. 

Imam Kurtubi u svom tefsiru tu-
mači završetak ajeta u kome se pro-
pisuje post, te za riječi leallekum tette-
kun (da biste se grijeha klonili) kaže: 
''Što se manje jede, slabiji su nagoni i 
strasti, a što je manje strasti, manje je 
grijeha.'' Prema drugom tumačenju, 
ove riječi znače ''da biste bili bogo-
bojazni'', zato što Poslanik, a. s., kaže: 
''Post štiti od grijeha i kroti strast.'' 
(Buharija i Muslim) Uzrok bogoboja-
znosti jeste u činjenici, kako Kurtubi 
kaže, da post ubija strasti.

Ajet u kome se propisuje post sli-
čan je ajetu u kome se propisuje ta-
kvaluk (bogobojaznost). Allah, dž. š., 

kaže: Mi smo onima kojima je data knjiga 
prije vas, a i vama, zapovijedili da se boji-
te Allaha... (En-Nisa, 131) 

S. Haušić kaže: ''Bogobojaznost 
je blagoslov i u Allahovoj knjizi ni-
šta nije pohvaljeno kao što je ona 
pohvaljena. Nema dobra, ni bliskog 
ni dalekog, ni vidnog ni skrivenog, 
a da bogobojaznost njemu ne vodi i 
da na njega ne upućuje. I nema zla, 
ni bliskog ni dalekog, ni skrivenog ni 

U hladutakvaluka
 (bogobojaznosti)

piše
Sanel Hodžić

javnog,  a da bogobojaznost nije naj-
bolja zaštita od njega.'' 

Neki ibadeti i stanja koje Allah, 
dž. š., dovodi u vezu sa takvalukom 
(bogobojaznošću):

a) Kur'an
Allah, dž. š., kaže: Elif lam mim. 

Ova Knjiga, u koju nema nikakve sum-
nje, uputstvo je svima onima koji se budu 
Allaha bojali. (El-Bekare, 1, 2)

U navedenim ajetima, na prvim 
stranicama Kur'ana Allah Uzvišeni 
nas poziva da prihvatimo Kur'an kao 
uputu, kao vodilju u životu. Rama-

zan je mjesec Kur'ana. U 
ramazanu se obilje-

žava ''rođendan'' 
Kur'ana. Vjernici 
se tokom rama-

zana intenzivno dru-
že sa Kur'anom, prije svega 
izvršavajući njegove upute, gradeći 
svoj islamski život kroz Božiju riječ. 
Oni, muttekini (bogobojazni) dano-
noćno uče i čitaju Kur'an, podsjećajući 
se na njegove naredbe, primjenjujući 
ih u svakodnevnom životu i pamteći te 
ajete. Kur'an je poruka od Boga, koja 
je upućena onima koji je uče i čitaju. 

Ibn Kajjim u djelu Deset stvari koje vode 
Allahovoj ljubavi kaže: ''Prijašnje dobre 
generacije su, kada bi čule Kur'an, pri-
male bi ga poput onoga koji je odsutan 
u tuđini, pa primi pismo od voljene 
osobe, koje je s čežnjom iščekivao.'' 

Ramazan je uvijek prilika da se kroz 
mukabelu usavrši učenje Kur'ana, a 
mnogima je to prilika da se kao počet-
nici upute u učenje arapskog pisma 
kako bi i oni učili Božiji govor.

b) Namaz
Obraćajte mu se predano! Bojte se 

Njega i obavljajte namaz, i ne budite od 
onih koji Mu druge ravnim smatraju. (Er-
Rum, 31)

Ovaj kur'anski ajet nam stavlja u 
obavezu četiri stvari. Predano obra-
ćanje Allahu, dž. š., podrazumijeva da 
imamo uvijek na umu da smo mi robo-
vi našeg Gospodara. Da smo u dovama 
i izvršavanju ibadeta potpuno preda-
ni, zainteresovani, sa mnogo ljubavi i 
skrušenosti. A sve to da nije ni iz jed-

nog drugog razloga osim bogo-
bojaznosti. Uz ramazan go-

tovo svi muslimani načine 
dodatni napor, te namaz 

obavljaju u džematu, 
klanjaju teravih-na-

maz, klanjaju nafile. 
Svoj nijjet trebaju 

iščistiti, da to rade u Božije ime, te 
time da se pobijede sve nefsanske sla-
bosti kako ne bi bilo koje djelo posve-
tili nečemu ili nekome drugom osim 
Allahu, i time stavili nekoga u ravan 
sa Allahom.

c) Allahova ljubav
Allah zaista voli bogobojazne. (Et-

Tewba, 4, 7) U Kur'anu se pomi-
nje osam kategorija ljudi koje Allah 
voli. Jedna od njih su muttekini 
(bogobojazni).

d) Radost porodice
I oni koji govore: ''Gospodaru naš, po-

dari nam u supružnicima našim i djeci 
našoj radost, i učini nas predvodnicima 
bogobojaznih.'' (El-Furkan, 74)

Divna li je dova i visoko postavljen 
cilj onih koji žele da osnuju porodicu, 
a svjesni su Gospodara svoga. Oni dove 
da njih i njihovu porodicu Allah, dž. š., 
učini predvodnicima bogobojaznih. 
Oni koji imaju porodicu uživaju svakog 
ramazana u blagodatima islama, sna-
gom bogobojaznosti savlađuju, sa ra-
došću, sve prepreke koje im se ukažu.

e) Međusobno 
pomaganje
I jedni drugima pomažite u dobročin-

stvu i bogobojaznosti, a ne sudjelujte u 
grijehu i neprijateljstvu, i bojte se Allaha 
jer Allah strašno kažnjava. (El-Maide, 2)

Uz ramazan podstičući druge da 
poste, da namaz obavljaju, kroz or-
ganizaciju džematskih iftara, kroz 
pozivanje na iftar, ili odlaske na if-
tar roditeljima, rodbini, prijateljima, 
komšijama, sudjelujemo u velikom 
dobročinstvu. 

Akcijom prikupljanja zekata i sa-
dekatul-fitra u Bejtul-mal vjernici po-
mažu širu društvenu zajednicu kroz 
projekte koje, sredstvima iz Bejtul-
mala, realizira Islamska zajednica to-
kom cijele godine. Sve ovo se radi is-
ključivo u ime Allaha, dž. š., osjećajući 
bogobojaznost u svakom našem djelu, 
koraku i uzdahu. 

Tema takvaluka (bogobojaznosti) 
je mnogo šira od prostora i okvira 
ovoga teksta, koji je samo jedan mali 
doprinos ovoj temi. Njegova inten-
cija je da nas podstakne na razmi-
šljanje o suštinama ibadeta posta i 
svih ostalih ibadeta, a to je takvaluk 
(bogobojaznost). 

Salon ljepote i zdravlja "Misk" Tuzla - duže od go-
dinu dana nudi vrhunske usluge uz najpovoljni-
je cijene u gradu, pa i šire.

Ljubazno osoblje Salona ljepote i zdravlja 
"Misk" iskreno preporučuje klijentima da za 
svoj prvi tretman izaberu Kvantni magnetni 
analizator koji ce  omogućiti uvid u Vaše trenut-
no zdravstveno stanje; očitati kompletnu anali-

zu Vašeg tijela bez vađenja krvi i dodatnih komplikacija. Ana-
lizom omogućavate uvid u stanje Vaših bubrega, jetre, kardio-
vaskularnog sistema, imunog sistema, nervnog sistema, uvid u 
stanje vašeg vida i mnoge druge analize Vašeg organizma.

Znamo da proljeće sa sobom donosi razne alergije i proljetni 
umor, a kako se istog rijesiti preporučuju nam tretman Hidža-
mu (koja je uistinu lijek za sve), kao i sve vrste Masaža (relax, 
sportska, medicinska).

Za toplo proljeće, ali i još toplije ljeto koje nam dolazi u su-
sret, naša tijela trebaju biti spremna, a to ćemo učiti tretmani-
ma Aqua detoxom, Maderoterapijom, te Depilacijama.

U "Misku" možete pronaći još tretmane Dermapen, Hemij-
ske i voćne kiseline, kao i fizikalne te kinezi terapije.

Salon ljepote i zdravlja "Misk" Tuzla svaki mjesec klijenti-
ma nudi popuste na određene pakete od -20 do -50%.

Posjetite Salon, a osoblje istog će izdvojiti vrijeme i odgovo-
riti na Vaša pitanja, ili pozovite na broj: 062 005 591.

Neka Vaš izbor bude ljepota i zdravlje. 
Nalazimo se na dobro poznatoj adresi: Ulica Maršala Tita 

2-a, u avazovoj zgradi.



Čineći raznolika dobročinstva u 
prisustvu svojih ashaba, podučio ih 
je darežljivosti, skromnosti i iskreno-
sti u davanju i dijeljenju.  Poznati su 
primjeri udjeljivanja i uvakufljavanja 
imetka na Allahovom putu od strane 
hazreti Ebu-Bekra, Omera, Osmana i 
Alije, radijellahu ‘anhum. Znali su kat-
kad podijeliti i dati cijeli svoj imetak na 
Allahovom putu ukoliko su to potrebe 
zahtijevale. Sadaku su udjeljivali i njo-
me pomagali muslimane i drugi pozna-
ti ashabi i tabi’ini. Prenosi se da je Talha 
ibn Ubejdullah jedne prilike podijelio 
40.000 dirhema onima kojima su bili 
potrebni. Slično je činio i Zubejr ibnul-
‘Avvam, Abdurrahman ibn ‘Avf i drugi.

Buhari i Muslim prenose od Enesa, 
r.a., da je rekao: ”Ebu-Talha je u Medini 
posjedovao najviše palmi. Od njegova 
imetka najdraža mu je bila Birha, koja 
se nalazila u pravcu mesdžida. Posla-
nik bi tu ulazio i pio vode iz nje.” Enes 
dalje kaže: ”Kada je objavljen ajet: Ne-
ćete zaslužiti nagradu sve dok ne udijelite 

dio od onoga što vam je najdraže, Ebu- 
Talha je došao Allahovom Poslaniku i 
rekao: ”O Allahov Poslaniče, Uzvišeni 
Allah kaže: Nećete zaslužiti nagradu sve 
dok ne udijelite dio od onoga što vam je 
najdraže. Meni je najdraža Birha. Ona 
je sadaka u ime Allaha. Nadam se da ću 
za nju od Allaha dobiti nagradu, pa je 
ti, o Allahov Poslaniče, iskoriste u ono 
na šta ti Allah ukaže.’’ Tada je Posla-
nik, a.s., rekao: ‘’Aferim, to je imetak 
koji će ti donijeti mnogo koristi.’’

Prenosi se da je imam Ebu-Hanife 
posudio jednom čovjeku 4.000 dirhe-
ma na određeno vrijeme. Kasnije je 
Ebu-Hanife primijetio 
da taj čovjek svaki put 
kad vidi da mu u susret 
ide Imam, skrene u dru-
gu ulicu. To je bilo čud-
no Ebu-Hanifi pa odluči 
jedne prilike da pre-
sretne tog čovjeka, te ga 
upita: ‘’Prijatelju moj, 
tako ti Allaha, šta sam ti 
nažao učinio pa me evo 
već nekoliko dana izbje-
gavaš i skrećeš u drugu 
ulicu?’’ Čovjek obori 
glavu i sav postiđen 
reče: ‘’O Ebu-Hanife, ti 
si meni posudio 4.000 
dirhema do određenog 
roka. Taj rok je prošao, 
a ja nemam da ti vratim. 
Pa se zbog toga stidim i 
jedino iz tog razloga te i 
zaobilazim.’’ Imam, koji 
je već bio i zaboravio da 
je tom čovjeku posudio 
taj novac, reče: ‘’Allah 
ti se smilovao! Zar da 

novac bude razlogom našeg izbjega-
vanja i razdvajanja. Vallahi, taj novac 
neće biti razlogom da prekidamo naše 
prijateljstvo. Opraštam ti taj dug i ha-
lalim u ime Allaha!’’

Kako plemenit gest imama Ebu Ha-
nife! Kako plemenito razumijevanje 
jednog hadisa u kome Vjerovjesnik, 
s.a.v.s., kaže: ‘’Onoga koji odgodi vra-
ćanje duga onome koji ga nije u stanju 
vratiti, ili mu dug oprosti, Allah će na 
Sudnjem danu skloniti u hlad Svoga 
prijestolja kada drugog hlada, izuzev 
Njegovog, neće biti!” (Tirmizi)

Još je Resul, s.a.v.s., rekao: ”Neki čo-
vjek je pozajmljivao ljudima, a svome 
službeniku je govorio: 'Kada dođeš si-
romahu, ne traži od njega (oprosti mu 
dug) ne bi li i nama Allah oprostio', pa 
je došao Allahu i On mu je oprostio!” 
(Buhari, Muslim)

Sadaka data u ime Boga podrazu-
mijeva neprigovaranje i tajnost. Hva-
lisavost za učinjeno dobro je primjer 
licemjerstva. To je najljepše opisano 
u sljedećem ajetu: O vjernici, ne kvarite 
svoju milostinju prigovaranjem i uvreda-
ma, kao što to čine oni koji troše imetak 
svoj da bi se ljudima pokazali, a ne vjeruju 
ni u Allaha ni u onaj svijet; oni su slični 
litici sa oskudnom zemljom kada se na nju 
sruči pljusak, pa je ogoli; oni neće dobiti 
nikakvu nagradu za ono što su uradili. – 
A onima koji neće da vjeruju Allah neće 
ukazati na pravi put. 

(El-Bekare, 264)

Ramazan je mjesec u ko-
jem sva naša nastojanja 
da se približimo Uzviše-
nom Stvoritelju bivaju 
višestruko olakšana. Od 
primjetnih darova koje 
dobijemo u ramazanu 
jeste darežljivost koja 

obuzme svakog insana.
Sadaka je univerzalni pojam do-

bročinstva. Takvo je i njeno jezičko 
značenje. Dolazi od arapskog  glago-
la sadeka, što znači potvrdu, iskrenost, 
istinoljubivost. 

Sadaka od nas zahtijeva samo čisti 
nijjet da činimo dobro. Dostupna je i si-
romahu, i neukom, i nemoćnom. Dava-
nje sadake nije vezano niti za količinu 
imetka, niti za vrijeme u kojem se daje. 
Ona je stalno davanje iz onoga što nam 
je na raspolaganju. To ne mora biti is-
ključivo novac, hrana i odjeća.

Imam Tirmizi bilježi predanje od 
Ebu-Zerra, radijallahu anhu, u ko-
jem stoji da je Vjerovjesnik, a.s., re-
kao: „Tvoj osmijeh   bratu tebi je sa-
daka, narediti dobro i odvratiti od zla 
je tebi sadaka, ukazati na put čovjeku 
koji je zalutao na nekom mjestu tebi je 
sadaka, uklanjanje kamena, trnja i ko-
sti s puta tebi je sadaka, zahvatiti vodu 
svojom kofom i napuniti kofu tvoga 
brata tebi je sadaka.“ (Tirmizi, 1956)

Sadakom se otklanjaju mnoge ne-
daće u životu,  a evo nekoliko primjera 
kroz hadise Allahova miljenika Mu-
hammeda, a. s.:

a) Sadaka liječi bolest 
i otklanja nevolje
Jedna od najvećih koristi sadake je 

to što ona može biti uzrok izlječenja 

bolesnika, i što otklanja razne nevolje 
i iskušenja. Poslanik, sallallahu 'alejhi 
ve sellem, kaže: ''Liječite bolesne sa-
dakom, imetak osiguravajte zekatom, 
a nevolje otklanjajte dovom.''

b) Onaj koji daje 
sadaku dobija 
nagradu iste vrste
Ebu Hurejre, r.a., prenosi da je Po-

slanik, sallallahu 'alejhi ve sellem, re-
kao: ''Ko od mu'mina otkloni neku du-
njalučku brigu ili nevolju, Allah će od 
njega otkloniti brige na Kijametskom 
danu; ko nekome olakša teškoću, Allah 
će njemu olakšati i na dunjaluku i na 
ahiretu. Ko pokrije nekome sramotu, 
Allah će njega pokriti i na dunjaluku 
i na ahiretu. Allah je robu na pomoći, 
sve dok rob pomaže svome bratu.''

c) Sadaka uvećava 
imetak i donosi rizk
Uzvišeni Allah kaže: Ko će Allahu 

dati lijep zajam, pa da mu mnogostruko 
vrati! (El-Bekare, 245) Šejtan vam samo 
siromaštvo obećava i razvrat naređuje, a 

Allah obećava oprost od Njega i veliku do-
brotu. Allah je zaista neovisan i sve zna! 
(El-Bekare, 268)

d) Sadaka ublažava 
srdžbu Gospodara i 
štiti od teške smrti
Ebu-Umame, r.a, prenosi da je 

Poslanik, sallallahu 'alejhi ve sellem, 
rekao: ''Činjenje dobrih djela štiti od 
lošeg i teškog kraja, tajna sadaka gasi 
srdžbu Gospodara, a čuvanje rodbin-
skih veza produžava život.''

Na čelu svih darovatelja i dobro-
činitelja u svemu bio je naš Poslanik, 
s.a.v.s. Davanje poklona i dijeljenje sa-
dake  bile su mu najdraže stvari. Osje-
ćao je radost i sreću zbog toga što može 
da dijeli, te je, vođen Objavom, i druge 
podsticao na dijeljenje i poklanjanje. 
Poslanik je bio najdarežljiviji čovjek. 
Njegova desnica je bila kao vjetar koji 
donosi ljudima korist i dobro. Kada bi 
mu došao neko ko bi imao nekakvu po-
trebu, on bi mu davao prednost nad 
samim sobom, nekad u pogledu hrane, 
a nekad u pogledu odjeće.

Sadaka u ramazanu
piše
Nedim Dervišević

život u izobilju

vrijednost razmišljanja o velikim Alla-
hovim stvorenjima, jer zaključak koji 
je rezultat razmišljanja daje jako i 
bezuslovno ubjeđenje, a najjače ubje-
đenje jeste kada čovjek sam sebe ubi-
jedi u nešto i kada to prizna. Upravo 
nam zbog toga Allah, dželle še'nuhu, 
preporučuje razmišljanje o Njegovim 
stvorenjima jer ono polučuje jako i 
čvrsto ubjeđenje o Njegovom postoja-
nju kao jedinog Gospodara, Izumitelja, 
Stvoritelja, Upravitelja, Ravnatelja i 
Opskrbitelja. To čvrsto ubjeđenje pa-
metnog insana trebalo bi navesti na 
pokornost Allahu, dželle še'nuhu.

U kojem smjeru trebaju ići naša 
razmišljanja, na to nas upućuje Ibn 
Kajjim, rahimehullah, kada kaže: “Os-
nova dobra i zla dolazi upravo od raz-
mišljanja, jer je razmišljanje osnova 
volje i želje za zuhdom, sustezanjem, 
ljubavi i mržnjom. Najplodonosnije 
razmišljanje jeste razmišljanje o ono-
me što će korisiti na onome svijetu i o 
načinu na koji se mogu postići te ko-
risti, te razmišljanje o onome od čega 
će  imati štete na onome svijetu i o 
načinu da se to izbjegne. Razmišljanje 
o ove četiri stvari spada u najvažnija 
i najuzvišenija razmišljanja. Slijedi ih 
razmišljanje o četvero: razmišljenje o 
onome što koristiti na ovom svijetu 
i o putevima ostvarivanja tih koristi, 
te razmišljanje o onome što nam šteti 
na ovom svijetu i o načinima njihovog 
izbjegavanja. Osnova razmišljanja pa-
metnih je ovo osmero. 

Osnova razmišljanja o prvo četvero 
jeste razmišljanje o Allahovim blagoda-
tima, o dobrotama, o Njegovim nared-
bama i zabranama, te o načinu spozna-

je Allaha, Njegovih imena i svojstava 
putem Njegove knjige i sunneta 

Njegovog Poslanika, s.a.v.s., i to 
rezultira ljubavlju i spoznajom. 

Kada se razmišlja o ahi-
retu i njegovim 

vrijednosti- ma, 
počastima i 
njegovoj vječno-
sti, te o dunjaluku 
- koliko je bijedan, 
bezvrijedan i pro-
lazan, to kod čovjeka 
izazove ljubav i želju 
za ahiretom, odricanje i 
skromnost na ovom svijetu. 
Što više razmišlja o prolazno-
sti životnog vijeka i kratkoći 
vremena (vremenskoj ograniče-
nosti, da je vremena sve manje), 
čovjek sve više postaje ozbiljan i 
sve više se trudi da iskoristi to vrijeme. 
Ovakav način razmišljanja čini ga ener-
gičnijim i ambicioznijim, a tu energič-
nost i ambicioznost stalno obnavlja, što 
ga čini posebnim u odnosu na druge. 
Nasuprot ovakvom razmišljanju jeste 
beskorisno (rđavo) razmišljanje koje je 
obuzelo srca većine ljudi, kao što je raz-
mišljanje o onome o čemu nije zadužen 
da razmišlja i razmišljanje o stvarima 
koje ne može u potpunosti spoznati, te 
razmišljanje od kojeg nema koristi, kao 
što je razmišljanje o kakvoći Allahovog 
bića, jer naš um nije osposobljen da to 
shvati i pojmi." (Ibn Kajjim, El-Fevaid)

Kada učimo Kur'an ili čitamo pri-
jevod, trebamo razmišljati o tim aje-
tima. Ne treba samo čitati i učiti da 
se kaže pročitao sam toliko ili prou-
čio sam toliko, već treba razmišljati o 
tome šta čitamo i učimo. 

Isto tako, kada obavljamo namaz, 
trebamo ga obaviti razmišlja-
jući. Ibn Abbas, radijella-
hu anhu, je rekao: 

„Dva umjerena (ne duga) rekata 
sa razmišljanjem bolja su od namaza 
cijele noći koji je lišen razmišljanja.“ 
(Gazali, Ihja')

Muhammed el-Kurezi je rekao: 
„Draže mi je da u jednoj noći ponav-
ljam sure Ez-Zilzal i El-Kari‘ah i razmi-
šljam o njima i onome što je u njima, 
nego da u njoj proučim cijeli Kur'an 

bez razmišljanja.“ (Ibn Mubarek, Zuhd)
Isto tako trebamo razmišljati o iba-

detima koje obavljamo, kao što su na-
maz, post i sl. Na koji način trebamo 
razmišljati o ibadetima? Prije svega 
treba znati šta su primarni, a šta se-
kundarni ciljevi ibadeta te razmišljati 
da li smo ostvarili te ciljeve. Svi ibadeti 
imaju jedan zajednički primarni cilj, a 
to ja de se ibadetom iskaže pokornost, 
poslušnost i poniznost Allahu, dželle 
še'nuhu. Obavljajući namaz trebamo se 
zapitati zašto to činimo. Da li ga obav-
ljamo iz pokornosti, poslušnosti i poni-
znosti Allahu, dželle še'nuhu? U toku 
namaza trebamo razmišljati o onome 
što učimo. Pored ovog, namaz ima za 
cilj da nas odvrati od činjenja grijeha: 
Kazuj Knjigu koja ti se objavljuje i obavljaj 
molitvu, molitva, zaista, odvraća od razvra-
ta i od svega što je ružno; obavljanje molitve 
je najveća poslušnost! – A Allah zna šta ra-
dite. (El-Ankebut, 45) 

Poslije namaza trebamo razmišljati 
o tome da li smo namaz obavili kako 
treba? Da li smo razmišljali u namazu 
o onome što smo učili? A nakon na-
maza da li je ovaj cilj ostvaren? Da li je 
namaz utjecao na nas i da li nas odvra-
ća od činjenja grijeha? Ako nije, onda 
se trebamo potruditi da to ispravimo.

Isto je tako kada je u pitanju post, 
trebamo se zapitati zašto postimo? Da 
li iz pokornosti, poslušnosti i ponizno-
sti Allahu, dželle še'nuhu, ili radi ne-
čeg drugog? Pravi post jeste kada nam, 
osim stomaka, poste ruke i noge, oči i 
uši, pa čak i misli. Znači ničim ne či-
nimo grijeh, pa čak ni mislima. Treba 
se zapitati i razmisliti da li smo tako 
postili, i da li smo postali bogobojazni 
nakon posta, što je i cilj propisivanja 
ove dužnosti.

Ovakav postupak treba primijeni-
ti na svim ibadetima kako bi ostvarili 
njihov cilj. Ramazan je prilika za raz-
mišljanje o svemu navedenom. U rama-
zanu su objedinjeni najvažniji ibadeti i 
jačeg su intenziteta: namaz, post, uče-
nje Kur'ana, zekat, sadekatul-fitr, a po-
sebno i'tikaf kao vrsta osame i sunnet 
Poslanika, sallallahu alejhi ve sellem.

Razmišljanje 
piše
Esnaf Imamović

kao 
ibadet
Razmišljanje (promišlja-

nje) je jedan od naj-
vrednijih i najvažnijih 
ibadeta o kojem se ve-
oma malo govori i po-
red toga što nam Allah, 
dželle še'nuhu, na mno-
go mjesta u Kur'anu, di-

rektno ili indirektno, u formi preporu-
ke ili naredbe, spominje ovaj ibadet. 
Čak, kada su mušrici od Poslanika, sa-
llallahu alejhi ve sellem, nakon objave 
ajeta: A vaš Bog – jedan je Bog, nema boga 
osim Njega, Milostivog, Samilosnog! (El-
Bekare, 163), tražili da zamoli Allaha 
da brežuljak Safa pretvori u zlato kako 
bi dokazao tačnost ovog ajeta, Allah 
im je odgovorio objavom ajeta: Stva-
ranje nebesa i Zemlje, smjena noći i dana, 
lađa koja morem plovi s korisnim tovarom 
za ljude, kiša koju Allah spušta s neba pa 
tako u život vraća zemlju nakon mrtvila 
njezina – po kojoj je rasijao svakojaka živa 
bića, promjena vjetrova, oblaci koji između 
neba i zemlje lebde – doista su dokazi za 
one koji imaju pameti. (El-Bekare, 164) 

Allah, dželle še'nuhu, im je ukazao da 
razmišljaju o ovim stvarima koje su 

spomenute u ajetu jer u sebi ima-
ju dokaze da je samo On Bog, da 

nema boga osim Njega. Allah, 
dželle še'nuhu, je znao da 

ukoliko bi pretvorio brdo 
Safa u zlato, oni bi Posla-

nika, sallallahu alejhi ve 

sellem, optuživali da ih je opčinio, kao 
što je to bilo u slučaju kada je molio 
Allaha da raspolovi Mjesec, ukazavši 
i nama ovim ajetom kako putem raz-
mišljanja možemo doći do spoznaje 
da postoji samo jedan Bog. Možda 
bismo i mi govorili zašto se to brdo, 
pretvoreno u zlato tada, ne desi sada 
u našem vremenu, pa nam je Allah dao 
ovaj ajet da razmišljamo o onome što 
je Allah, dželle še'nuhu, stvorio kako 
bismo učvrstili svoje vjerovanje, a oni 
koji ne vjeruju došli do spoznaje o po-
stojanju samo jednog Boga – Allaha, 
dželle še'nuhu.

Treba imati na umu da je Allah, 
dž.š., odlikovao čovjeka nad ostalim 
stvorenjima upravo razumom. Pošto je 
to najbolje odlikovanje, na njemu treba 
iskazati posebnu zahvalnost (šukr). Vid 
iskazivanja zahvalnosti na ovoj blago-
dati jeste da se razum upotrijebi i upo-
sli stalnim razmišljanjem o Allahovim 
velikim stvorenjima, o Njegovoj knjizi 
Kur'anu i ajetima koji su objavljeni, o 
ibadetima koji su propisani.

Razmišljanje o onomo što je Allah, 
dž.š., stvorio, kao što su nebesa, Ze-
mlja, Sunce i Mjesec, dovodi nas do za-
ključka (spoznaje) da postoji samo je-
dan Bog, Allah, dželle še'nuhu. Kada to 
zaključimo i spoznamo, onda trebamo 
da Mu se pokoravamo i samo Njemu 
ibadet činimo. Ovdje dolazi do izražaja 

DŽAMIJSKI ODBOR 
SVIJETLE DŽAMIJE HUKIĆI

DŽAMIJSKI ODBOR 
JALSKE DŽAMIJE



Ponoć je. Kroz otvore-
ni prozor ulazi svjež 
zrak nakon suhopar-
nog dana praćenog ki-
šom. Tiha i mirna noć, 
a u njenoj glavi pravi 
košmar. Jastuk do nje 
prazan. Njegova još 

jedna noć provedena sa drugarima 
ko zna gdje. Koliko god to postalo već 
uobičajno, nemoguće je naviknuti se. 
Obgrlila je trudnički stomak, pokuša-
vajući svim snagama sačuvati taj mali 
smotuljak od misli koje razaraju nje-
no tijelo. Glasno i jako lupanje preki-
da tišinu. 

Nečujnim koracima približava se. 
U oku suza. Otvara vrata polahko. 
Vika i galama. U tijelu već krv uzavre-
la i prva riječ pobune... Njegova plju-
vačka slivala se niz njeno lice. Srce joj 
je krvarilo, nalijepila je na njega još 
jedan flaster u nizu. 

Sve ove godine njegova ruka se 
tako ispravno uklapala u njenu. Nje-
gov zagrljaj je njena oaza  mira. Ispod 
njenog srca sklupčano malo čedo spa-
va, toliko godina iščekivano. A on? 
On se promijenio iz korijena. Njegov 
pogled je hladan. Njegov glas oštar. 
Stav odbojan. Za nju vremena nema, 
čak ni za jedan pogled, osmijeh, za-
graljaj, dodir. Baš ništa. I to ništa boli. 
Ali, ona se bori svom snagom da sa-
čuva najdragocjeniji dio sebe. Između 
njega i nje je ogromna rupa koju je 
on iskopao vlastitim rukama. Njene 

ruke su gradile most prema njemu. A 
on? On je izvlačio kockice da bi most 
pao. Njihov dom je hladan. Prostirala 
se šutnja koja je bila jača od najjačeg 
vriska. Vrisak duše. 

Koračala je u život dalje s njim, ali 
potpuno sama. Bez oslonca. Bez ruke 
podrške. Bez ramena za plakanje. Bez 
njega. I to je bio bol jači od svih. Dan 
za danom prolazi, tišina je sve jača, a 
zidovi njihovog doma postaše sivi i 
hladni. Par izgovorenih riječi odbija 
se od njih, odzvanjajući jako. 

Na zadnju kontrolu pred sam ter-
min otišla je sama, kao i na svaku 
dosad. Mama je mama i njenu ulogu 
nemoguće je uporediti sa bilo kojom. 
Ali očeva uloga je da voli njihovu maj-
ku. Njihov zaštitnik je zaboravio svoju 
ulogu. Zaigrao se u vlastitoj igri. Igri 
brojeva, listića, lažne sreće i dobitaka. 
Igra bez kraja. 

Još jedna slika sa ultrazvuka je tu. 
Suze miluju sliku dražu od života. Na 
pozadini svake od njih piše datum i 
par rečenica iščupanih iz srca krvavog. 
I dok mu pruža sliku, on je istrgnu iz 
ruku, dio se otcijepi, a bol poput oštrog 
bodeža prođe kroz srce. Lijepljenje fla-
stera više ne pomaže. Srce krvari, tije-
lo gubi snagu, blijedo lice, nečujni hod, 
bez glasa, a vrisak se čuje do neba. Grli 
stomak pokušavajući ga sačuvati od 
bola koji se poput otrova širio tijelom 
nakupljajući se u srcu. 

Jak bol kroz stomak i nekoliko sati 
kasnije u rukama drži, poput rumene 

jabuke, nevino i nježno čedo svoje. 
Djevojčica je. Grli je dušom, srcem, 
rukama najjače što može. Stisak je 
slab. Snaga je na izmaku. Svoje čedo 
jako grli i uz svoje grudi čvrsto čuva. 
Oči zatvorila i zamislila sve trenutke 
u kojima je drži ručica najslabijeg, ali 
najjačeg stiska. Pogledala je još jed-
nom i zatvorila oči zauvijek. 

Na hodniku je čekao on. U ruke su 
mu spustili nevino dijete, dar od Boga 
i nje. Suza se spustila niz lice. Pro-
budila je u njemu davno potisnutog 
čovjeka. Saznao je i vijest. Zaigrao se 
njenim životom, a sudbina ga je uba-
cila u sasvim novu dimenziju igre – 
gdje je svaki dan novo pravilo. Predali 
su mu kesu sa stvarima, među kojima 
su i slike sa ultrazvuka. Na poleđini 
svake od njih je pisalo nešto za njiho-
vo čedo. Znala je da će otići. Osjetila je 
to. Na posljednjoj je pisalo: „Očevi su 
tu da bi djeca kad odrastu znala da su 
heroji iz bajki stvarni.“ Ubacila ga je u 
igru i dala mu ulogu života. 

         borba protiv kockanja

Kocka 
piše
Midheta  Halilović

DŽAMIJSKI ODBOR 
DŽAMIJE MRAMOR

je opasna igra
Rad koji je osvojio prvo mjesto na literarnom konkursu 
koji je organizovao Medžlis Islamske zajednice Tuzla

50
Prvi broj Preporoda iza-

šao je iz štampe 15. 
septembra 1970. godi-
ne, kao glasilo Udru-
ženja ilmije za SR BiH. 
Tiraž mu je tada bio 10 
hiljada primjeraka. U 
prvom broju kraći re-

dakcijski tekst upućen tadašnjim čita-
ocima lista i danas dopire do svakog 
iskrenog vjernika: 

Poštovani čitaoče, ovaj list je za tebe 
pravljen, on će biti tvoje ogledalo i tvoj 
svjetionik koji će ti pokazivati put nade i 
ljudske dobrote, koji će pokušati da ti po-
mogne u časovima klonuća, da te ohrabri 
u trenucima nemoći, da bude sa tobom i 
uz tebe kao tvoj bliski drug, tvoj prijatelj, 
tvoj roditelj. (...) Pročitaj list i podaj braći 
i sestrama da ga i one pročitaju! Preporod 
je list za sve vas, za vašu porodicu, za vaše 
dijete, za stare, za mlade – Preporod ne 
poznaje granice!

Možda je mjesto i uloga Preporoda 
najbolje ocrtana mišlju velikog bo-
sanskohercegovačkog književnika 
Meše Selimovića upravo u intervjuu 
koji je dao za Preporod:

Tako je, uza sve 
uticaje na razmeđu 
svjetova, bosanska 
misao - sinteza tuđeg 
i svoga, autohtona i 
univerzalna. Ranije jače 
izražena, potisnuta u 
XIX vijeku, ta misao 
se danas uklapa u 
zajedničke tokove, 
koristeći sva duhovna 
dostignuća svijeta, ali 
ne zaboravljajući svoju 
tradiciju. (Preporod, br. 
38/1. 4. 1972.)

Preporod je zasigurno najvaž-
niji medij u dosadašnjoj povije-
sti Islamske zajednice u Bosni i 

Hercegovini, koja je zvanično i njegov 
izdavač. Već dugi niz godina Preporod  
drži drugo mjesto po tiražu u Bosni i 
Hercegovini. Do danas je Preporod od-
štampan u milionima primjeraka, i 
imao je mnogo saradnika. Do sada su 
izašla 1.162 broja Preporoda, a ove će se 
godine navršiti 50 punih godina nje-
govog kontinuiranog izlaska. Preporod 
se štampa u full-coloru na 64 stranice, 
a ima i iznimno posjećen web-portal, 
te Facebook i Twitter profil, na kojima 
se djelimično ili potpuno objavljuju 
neki njegovi sadržaji. Pored kupovine 
printanog Preporoda, čitaoci se mogu 
pretplatiti na online izdanje. 

Preporodov moto, uvijek ispisan uz 
naslov - kur'anski ajet: Allah neće izmi-
jeniti stanje jednog naroda dok taj narod 
ne promijeni sebe, kao i slogan: ''Či-
tajmo Preporod – budimo preporod'', 
stalno nas podsjećaju na potrebu stal-
ne aktivnosti na putu vjere i dobro-
činstva, zarad naše sadašnjosti, a još 
više vječnosti.

Preporod
islamske informativne novine

godina 

Ramazan 
šerif 
mubarek 
olsun!

DŽAMIJSKI ODBOR 

GORNJI ČAKLOVIĆI

1. Šta je zekat, a šta 
sadekatul-fitr?
Odgovor:  Zekat je imovinski iba-

det u vidu obaveznog izdvajanja odre-
đenog procenta imovine koja ispunja-
va uvjete zekata u svrhe definirane 
Kur'anom, a posredstvom ustanove 
Bejtul-mal.

Sadekatul-fitr je ibadet imovin-
skog karaktera koji se izvršava tokom 
mjeseca ramazana na način da se iz-
dvoji imovina u vrijednosti jednod-
nevne ishrane čovjeka (1. kategorija 
20 KM, 2. kategorija 10 KM i 3. katego-
rija 7 KM prema ovogodišnjoj odluci 
Rijaseta IZ), za svakog člana porodice 
u fond Bejtul-mal, u koji se daju sred-
stva zekata.

2. U koju vrstu propisa 
spadaju i na temelju 
čega se daju zekat 
i sadekatul-fitr?
Odgovor: Zekat je stroga vjerska 

obaveza (farz) propisana Kur'anom 
i jedan je od pet temelja islama. 
Sadekatul-fitr je obaveza propisa-
na sunnetom Allahovog Poslanika, 
alejhis-selam.

3. Koja je osnovna 
svrha i cilj 
ustanova zekata i 
sadekatul-fitra?

Odgovor: Osnovna svrha i cilj ovih 
ustanova ogleda se u sljedećem:

-	 zahvalnost Uzvišenom Stvori-
telju i Darovatelju na blagoda-
ti imovine;

-	 čišćenje imovine od tuđeg 
hakka;

-	 zaštita imovine od umanjenja 
i propasti;

-	 zaštita pojedinca, porodice i 
društva od iskušenja i nedaća;

-	 izgradnja i jačanje osjećaja 
solidarnosti i odgovornosti za 
opstanak i razvoj Zajednice;

-	 čišćenje posta od natruha i 
nedostataka (sadekatul-fitr).

ABC zekata i
sadekatul-fitra:

12 PITANJA I 
12 ODGOVORA

4. Ko je dužan dati 
zekat i kada?
Odgovor: Zekat je dužan dati svaki 

punoljetan, pametan i slobodan mu-
sliman koji posjeduje zekatsku imo-
vinu koja ispunjava sljedeće uvjete: 
da dostiže iznos nisaba, da prelazi 
osnovne potrebe vlasnika, da je po-
tencijalno razvojna i da bude u po-
sjedu vlasnika jednu lunarnu godinu 
(havl), osim kod poljoprivrednih pro-
izvoda na koje se zekat daje odmah 
nakon ubiranja plodova.

5. Ko je dužan dati 
sadekatul-fitr i kada?
Odgovor: Sadekatul-fitr je dužan 

dati hranitelj porodice za svakog 
člana svoje porodice koji je pod nje-
govim skrbništvom tokom ramazana 
(prije Ramazanskog bajrama).

6. Koja imovina 
podliježe obavezi 
zekata?
Odgovor: Zekat se daje na sljedeće 

vrste imovine (ukoliko dostižu vrijed-
nost nisaba):

a)	 novac, zlato i srebro (uključujući 
i nakit od ovih plemenitih meta-
la), vrijednosni papiri, dionice i 
sl. - 2,5% ukupne vrijednosti,

b)	 sve vrste trgovačke robe - 
2,5% ukupne vrijednosti (po 
nabavnoj cijeni),  

c)	 stoka (krave, ovce, koze 
i deve) – poseban sistem 
obračunavanja,

d)	 poljoprivredni proizvodi – 10% 
ukoliko se navodnjavaju prirod-
nim putem, 5% ukoliko se na-
vodnjavaju vještačkim putem.

7. Šta je nisab i 
koliko iznosi?
Odgovor: Nisab je određeni iznos 

imovine čiji se vlasnik šerijatski treti-
ra imućnim. Svaka vrsta imovine ima 
svoj nisab. Nisab u zlatu iznosi 91,6 
grama, u srebru 641,5 grama, dok u 
novcu i trgovačkoj robi ovogodišnji 

nisab za ša'ban 1441. h. godine iznosi  
8.587,00 KM ili 4.404,00 €.

8. Koja je razlika 
između zekata i obične 
sadake (milostinje)?
Odgovor: Osnovna razlika izme-

đu zekata i obične sadake ogleda se u 
sljedećem:

-	 zekat je stroga islamska oba-
veza imućnih muslimana koji 
posjeduju nisab i čije neizvr-
šavanje se sankcioniše dunja-
lučkom i ahiretskom kaznom, 
a sadaka je dobrovoljno dava-
nje siromašnim ljudima u bilo 
kojem iznosu, posjedovala 
osoba koja daje sadaku (milo-
stinju) nisab ili ne;

-	 zekat se precizno obračunava, 
izdvaja i daje u fond Bejtul-
mal, dok se sadaka ne obra-
čunava ni u pogledu imovine 
koja je u posjedu darovatelja 
niti u pogledu iznosa koji se 
daruje;

-	 zekat se daje u određeno vri-
jeme, tj. nakon protoka go-
dinu dana od momenta po-
sjedovanja nisaba, odnosno 
neposredno nakon ubiranja 
plodova kada su u pitanju po-
ljoprivredni proizvodi, a sada-
ka se daje u bilo koje vrijeme;

-	 zekat se izvršava na organi-
zirani način tako da se obra-
čunati iznos imovine izdvaja 
i daje u posebni fond Bejtul-
mal kojim rukovodi islamska 
vlast, tj. Rijaset IZ, u smislu 
određivanja prioriteta među 
korisnicima ovog fonda, a koji 
su definirani kur'anskim tek-
stom, dok se obična sadaka 
daje individualno korisnicima 
po vlastitom izboru davaoca.   

9. U čijoj je nadležnosti 
vođenje brige o 
ukupljanju zekata i 
njegovoj raspodjeli?
Odgovor: To je u nadležnosti „ulul-

emra“, odnosno legitimne islamske 
vlasti. Kod nas taj legitimitet imaju 
organi Islamske zajednice na čelu sa 
reisul-ulemom, koji prema slovu i 
duhu menšure ima pravo i obavezu 
da vodi računa o organizaciji vjerskog 
života muslimana u Bosni i Hercego-
vini i Bošnjaka u dijaspori uključujući 
i organiziranje ukupljanja i raspodjele 
sredstava zekata i sadekatul-fitra.

10. Kome dajemo zekat, 
a kome sadaku?
Odgovor: Zekat dajemo u poseban 

fond pri Islamskoj zajednici – Bej-
tul-mal, u koji se ukupljaju sredstva 
zekata i sadekatul-fitra, iz kojih se 
podmiruju potrebe korisnika zekata 
definiranih u Kur'anu: Zekat pripada 
samo siromasima i nevoljnicima, i onima 
koji ga sakupljaju, i onima čija srca treba 
pridobiti, i za otkup iz ropstva, i prezadu-
ženima, i u svrhe na Allahovu putu, i put-
niku – namjerniku. Allah je odredio tako! 
A Allah sve zna i mudar je. (Et-Tevba, 60)

Sadaku dajemo individualno siro-
masima i onima kojima je potrebno 
na osnovu vlastite procjene i po vla-
stitom izboru.

11. Može li davanje 
poreza odmijeniti 
obavezu davanja 
zekata?
Odgovor: Davanje poreza ne može 

odmijeniti obavezu davanja zekata 
zbog suštinske razlike u karakteru 
ove dvije ustanove. Porez propisuje, 
određuje iznos, korisnike i način pri-
kupljanja država, dok je zekat ustano-
va božanskog porijekla, utemeljena 
Kur'anom, a definirana i pojašnjena 
sunnetom Allahovog Poslanika, a. s.

12. Koja je obaveza 
svakog muslimana 
prema ustanovi zekata?
Odgovor: Obaveza svakog musli-

mana, posebno onoga koji je obave-
zan dati zekat, ali i onog koji to nije, 
jeste da upozna propise o zekatu, da 
radi na jačanju svijesti o važnosti ove 
obaveze - ibadeta, da na vrijeme i pra-
vilno izvrši ovu obavezu i da podstiče 
druge muslimane na njeno blagovre-
meno i pravilno izvršenje.

Očistimo i zaštitimo 
svoju imovinu davanjem 
zekata, a sebe i svoju 
porodicu davanjem 
sadekatul-fitra

DŽEMATSKI ODBOR 
PLANE

DŽEMATSKI ODBOR 
DŽAMIJE 

"KRALJ ABDULLAH"



Početak 
Agresije i 
Genocida nad 
Bošnjacima

Hadži 
Ahmed-bega Zaimovića 

u Tuzli

baština-vakufi kultura sjećanja

Hadži Ahmed-beg Za-
imović je dana 31. 
3. 1923. godine ugo-
vorom o darovanju 
poklonio Islamskoj 
zajednici u BiH svoje 
nekretnine (stambe-
no-poslovnu zgradu 

kod Jalske džamije) u tadašnjoj Jalskoj 
mahali, sada u Ulici dr. Mehmeda Šer-
bića, br. 1, površine 330 m2, koje podra-
zumijevaju kuću sa kućištem i dvori-
štem. Kuća se sastoji od prizemlja i dva 
sprata. U prizemlju se nalazi poslov-
ni prostor površine 45 m2, na prvom 
spratu je dvosoban stan površine 58 
m2, a na drugom spratu dvosoban stan 
površine 62 m2. Novouspostavljenim 
Vakufom Hadži Ahmed-bega Zaimo-
vića je upravljalo Vakufsko-mearifsko 
povjerenstvo u Tuzli, a zatim njegovi 
pravni sljednici Odbor Islamske vjer-
ske zajednice Tuzla, a danas Medžlis 
Islamske zajednice Tuzla.  

Hadži Ahmed-beg Zaimović iz Tuzle 
je 3. maja 1922. godine uputio Vakuf-
sko-mearifskom saborskom odboru u 
Sarajevo molbu s namjerom uvakuflje-
nja nekretnina za dobrotvorne svrhe 
i potpomaganje islamske sirotinje. Uz 
molbu je priložio i Zapisnik o svom 
očitovanju, koji je sačinjen 20. 4. i 3. 5. 
1922. godine, a po kome je on, Hadži 
Ahmed-beg Zaimović, izjavio da svoje 
nekretnine, tj. kuću upisanu u gruntov-
ni uložak br. 1.163, k.o. Tuzla, k.p. broj 
10/129 i 10/130, i zemlju zvanu Karaula, 
upisanu u gruntovni uložak broj 1.032, 
k.p. 1.673, površine 63 dunuma i 100 
m2, koja se nalazi u Donjim Dubravama, 
uvakufljuje pod imenom ''Vakuf Hadži 

Ahmed-bega Zaimovića'' u Tuzli sa svr-
hom potpomaganja iznemoglih musli-
mana i muslimanki, pri sahranjivanju 
kod ukopa i iznemoglosti usljed bolesti 
ili drugih nezgoda. 

Shodno tadašnjim važećim propi-
sima koje je država uvela prilikom us-
postavljanja novih vakufa, prije upisa 
u gruntovne knjige bilo je potrebno 
dobiti odobrenje od nadležne pokra-
jinske uprave i  agrarne direkcije, a 
nakon toga bi vakif mogao sačiniti va-
kufnamu kod šerijatskog suda.

Pokrajinska uprava je Rješenjem 
od 16. decembra 1922. godine, broj 
90.919/22, odobrila uvakufljenje ne-
kretnina u korist novoosnovanog Va-
kufa Hadži Ahmed-bega Zaimovića u 
Tuzli sa svrhom da se prihodom po-
maže muslimanska sirotinja, i to pod 
uslovom da vakif Hadži Ahmed-beg 
i njegova supruga imaju doživotno 
pravo uživanja na stambeno-poslov-
nom objektu. Gradsko sresko načel-
stvo u Tuzli je 2. janura 1923. godine, 
pod brojem 8.665/22, donijelo odluku 
kojom se Hadži Ahmed-begu Zaimo-
viću daje saglasnost da može uvaku-
fiti svoje nekretnine pozivajući se na 
Rješenje Pokrajinske uprave za Bosnu i 
Hercegovinu i Agrarne direkcije, te da 
se ovo uvakufljenje može u gruntov-
nici provesti. Vrijednost uvakufljenih 

nekretnina je iznosila: uvakufljena 
kuća i milać procijenjena je 150.000 di-
nara, a zemljište Karaula u Dobravama 
procijenjeno je 30.000 dinara, sa godiš-
njim prihodom od 1.500 dinara. 

Rješenjem komisije za nacionali-
zaciju Narodnog odbora opštine Tu-
zla, srez Tuzla, broj 52, od 15. 7. 1959. 
godine, izvršena je nacionalizacija 
stambene zgrade u Ul. Strma, broj 1. 
Nakon žalbi Vakufsko-mearifskog po-
vjerenstva Tuzla, koje su se odnosile 
na sve nacionalizirane zgrade tuzlan-
skih vakufa, vraćena je samo zgrada 
ovog vakufa 6. 4. 1961. godine Rješe-
njem o denacionalizaciji, komisije za 
nacionalizaciju pri NOO Tuzla.     

Postojeći stambeno-poslovni obje-
kat Vakufa Hadži Ahmed-bega Zaimo-
vića je u trošnom stanju i zahtijevao 
bi velika finansijska ulaganja da bi se 
u njemu poboljšao komfor stanovanja 
i da bi se konstrukcija objekta prilago-
dila važećim propisima. Novi objekat 
koji se planira izgraditi na raspolo-
živim građevinskim parcelama ovog 
vakufa bi bio većih tlocrtnih dimen-
zija, približne visine kao i postojeći 
objekat. U njegovom prizemlju bili bi 
izgrađeni poslovni sadržaji površine 
cca 200 m2, a na spratovima i potkrov-
lju objekta predviđena je izgradnja 
deset stanova različite strukture i ve-
ličine. Ukupna tlocrtna površina sta-
nova iznosila bi cca 500 m2.

Organizacija i veličina poslovnih 
prostora biće prilagođena potrebama 
potencijalnih budućih korisnika – za-
kupaca. Uz objekat je obezbijeđeno 
osam parking mjesta. Novi objekat 
bio bi kvalitetno projektovan, izgra-
đen i opremljen svim potrebnim in-
stalacijama koje će zadovoljavati po-
trebe njegovih korisnika (zakupaca). 

Revitalizacija 
Vakufa 
pišu
Elmedin Avdibašić
Dženan Rahmanović

Jedanaestog jula 2020. 
godine će biti obilježena 
25. godišnjica genocida 
nad Bošnjacima Sred-
njeg Podrinja koji su 
1995. godine bili opkolje-
ni u Srebrenici od strane 
agresorskih četničkih je-

dinica iz Bosne i Hercegovine i Srbije.

U julu 1995. godine vojska i polici-
ja RS-a, uz pomoć vojnih i paravojnih 
jedinica iz Srbije, koristeći sva ras-
položiva oružja, ušla je u Srebrenicu, 
koja je bila zaštićena zona UN-a. Na-
kon pada Srebrenice, počinjen je ge-
nocid nad Bošnjacima. Više od osam 
hiljada dječaka i muškaraca ubijeno je 
na najsvirepiji način, a žene i djeca su 
protjerani iz Potočara na teritorij pod 
kontrolom Armije Republike Bosne i 
Hercegovine. Od genocida u Srebreni-
ci prošlo je 25 godina. Jedan dio pre-
živjelih žrtava vratio se u Srebrenicu, 
dok je većina raseljena širom svijeta. 
Svi su godinama tražili, a mnogi još 

uvijek traže svoje najmilije, ubijene u 
julu 1995. godine. Godinama Bošnjaci 
svakog 11. jula u mezarju Memorijal-
nog centra Potočari ukopavaju identi-
ficirane žrtve genocida. Do sada je kla-
njano 19 dženaza, a ukopane su 6.643 
žrtve genocida.

U proteklim godinama trajala je 
borba za istinu, pravdu, ali i borba za 
dostojanstveno obilježavanje genoci-
da u Srebrenici. Svakog 11. u mjesecu 
preživjele žrtve genocida u Srebrenici, 
uz podršku građana Tuzle i drugih bo-
sanskohercegovačkih gradova, u Tuzli 
organiziraju mirnu šetnju u znak sje-
ćanja na žrtve genocida u Srebrenici. 

priredio
Emir Šečić

9. JANUAR 1992. GODINE

25. godina od genocida nad Bošnjacima u Srebrenici (11. juli 1995. – 11. juli 2020.)

kultura sjećanja kultura sjećanja

Svake godine se 11. jula komemora-
cijom, dženazom i ukopom identifi-
ciranih žrtava obilježi godišnjica ge-
nocida nad Bošnjacima Srebrenice iz 
jula 1995. godine. Tako će biti i 11. jula 
2020. godine, kada se navršava 25 go-
dina od genocida.

Bošnjaci su obavezni da urade sve 
što mogu kako bi 25. godišnjica u Po-
točarima bila obilježena na temeljima 
uvažavanja svetosti mjesta na kojem se 
nalaze šehidi u Potočarima. A naš odnos 
prema žrtvama Srebrenice je, ne samo 
odnos prema našoj prošlosti, nego i 
prema našoj sadašnjosti i budućnosti.

Predstavnici udruženja 
koja okupljaju preživjele 
žrtve genocida 
očekuju da će do 
11. jula 2020. godine 
biti usvojen Zakon o 
negiranju genocida, a 
stava su da, ako to ne 
uradi Parlament BiH, 
onda treba da uradi 
visoki predstavnik u 
Bosni i Hercegovini 
Valentin Inzko.

Naučna valorizacija 
genocida nad 
Bošnjacima
Genocid nad Bošnjacima počinjen u 

periodu agresije na Bosnu i Hercegovi-
nu (1992 – 1995) mora doživjeti naučnu 
valorizaciju. O genocidu koji su počini-
li četnici nad Bošnjacima Srebrenice, 
Srednjeg Podrinja, ali i na prostoru ci-
jele Bosne i Hercegovine mora se sva-
ki dan govoriti. Konferencije i naučni 
skupovi koji okupljaju najeminentnije 
svjetske znanstvenike, koji naučno 

utemeljenom argumentacijom govo-
re o ovoj temi, trebale bi sa posebnim 
pijetetom zaokupljati kako bosansko-
hercegovačku tako i svjetsku javnost. 
Braniti istinu o Srebrenici, njenim žr-
tvama i posljednjoj agresiji na Bosnu i 
Hercegovinu je vjerska, intelektualna, 
moralna i ljudska dužnost. 

Treba istaći da je u sarajevskoj Vi-
jećnici 8. i 9. januara ove godine održa-
na dvodnevna Međunarodna naučna 
konferencija pod naslovom: "Pravne 
i političke posljedice Deklaracije o 
proglašenju Republike srpskog na-
roda Bosne i Hercegovine 9. januara 
1992. godine", na kojoj su učestvovala 
33 eminentna profesora i istraživača 
iz cijelog svijeta. Otvaranju konfe-
rencije prisustvovali su predstavnici 
udruženja žrtava genocida, pred-
stavnici državnih i entitetskih vlasti 
u BiH, predstavnici Grada Sarajeva, 
te mnogobrojni profesori, istraživači 
i naučni radnici iz SAD-a, Velike Bri-
tanije, Hrvatske, Australije, Kanade, 
Norveške, Sjeverne Makedonije i Bo-
sne i Hercegovine.

 9. januar 1992. godine je momenat 
kada započinje stvarna realizacija jed-
nog projekta koji je imao za cilj podje-
lu BiH, razdvajanje građana u ovoj ze-

mlji i stvaranje entiteta RS. Do tog cilja 
se došlo etničkim čišćenjem, progoni-
ma, logorima, silovanjima, ubijanjima, 
genocidom nad Bošnjacima. Dakle, 9. 
januara 1992. godine je počela agresija 
i genocid nad Bošnjacima u BiH.	

Konferenciju su organizirali Insti-
tut za društvena i religijska istraživa-
nja iz Tuzle, udruženje Pokret “Majke 
enklave Srebrenica i Žepa”, Institut 
za istraživanje genocida Kanada, 
Arhiv Tuzlanskog kantona, Institut 
za istraživanje zločina Univerziteta 
u Sarajevu, Centar za istraživanje 

moderne i savremene historije i BZK 
‘’Preporod’’ Sarajevo.

Skup je bio usmjeren na sagleda-
vanje okolnosti i antiustavnih odluka 
koje su dovele do rata, agresije i geno-
cida, kao i mogućih pravno-političkih 
implikacija presuda međunarodnih 
i nacionalnih sudova. Organizatori 
smatraju da dosad nisu rasvijetlje-
ni svi aspekti spomenutih događaja i 
moguće implikacije sudskih presuda.

Dvadeset peta godišnjica je trenu-
tak u historiji kada imamo priliku sa-
gledati sve refleksije genocida i zloči-
na protiv čovječnosti nad Bošnjacima, 
te da konačno počnemo graditi  jedin-
stven narativ o tome šta se dogodilo 
devedesetih godina. 	                                             

Preživjele žrtve genocida u Srebre-
nici očekuju da će 25. godišnjica geno-
cida biti obilježena dostojanstveno, 
kako to žrtve zaslužuju, te da će proći 
bez problema i provokacija. Predstav-
nici udruženja koja okupljaju preživje-
le žrtve genocida očekuju da će do 11. 
jula 2020. godine biti usvojen zakon o 
negiranju genocida, a njihov stav je da, 
ako to ne uradi Parlament BiH, to tre-
ba uraditi visoki predstavnik u Bosni i 
Hercegovini Valentin Inzko.

Saopćenje sa 
Međunarodne naučne 
konferencije:
„Pravne i političke 
posljedice Deklaracije o 
proglašenju Republike 
srpskog naroda 
Bosne i Hercegovine 
9. januara 1992. 
godine“, 8. i 9. januar/
siječanj 2020. godine
Trideset i tri eminentna naučnika 

i istraživača iz osam zemalja, Bosne i 
Hercegovine, Hrvatske, Sjeverne Ma-
kedonije, Kanade, Norveške, Australi-
je, Velike Britanije i SAD-a, prezenti-
rali su istraživanja na konferenciji u 
Sarajevu održanoj 8. i 9. januara 2020. 
godine. Tokom konferencije anali-
zirali su mnoga pitanja u vezi sa De-
klaracijom o proglašenju Republike 
srpskog naroda Bosne i Hercegovine 
od 9. januara 1992. godine i njenim 
posljedicama. 

Deklaracija o proglašenju Republi-
ke srpskog naroda Bosne i Hercegovi-
ne bila je antiustavan čin i uvod u me-
đunarodni oružani sukob i izvršenje 
međunarodnih zločina na teritoriji 
Bosne i Hercegovine od 1992. do 1995. 
godine. Njenom usvajanju prethodile 
su mnoge nezakonite odluke tokom 

1991. godine, koje su donijeli ilegalni 
organi formirani od strane SDS-a, uz 
pomoć vlasti iz Srbije. Posljedice De-
klaracije jesu genocid nad Bošnjaci-
ma, sistemski progoni, ubistva, zatva-
ranja u logore, mučenja i drugi zločini 
nad građanima Bosne i Hercegovine, 
koje su počinile jedinice tzv. vojske 
i policije RS-a, uz kontrolu, pomoć i 
podršku tadašnje Savezne republike 
Jugoslavije, na početku agresije kroz 
Jugoslavensku narodnu armiju, a ka-
snije jedinice Jugoslovenske vojske 
i paravojne formacije iz ove države. 
Savjet sigurnosti Ujedinjenih nacija je 
rezolucijom 752 od 15. maja 1992. go-
dine napad na Republiku Bosnu i Her-
cegovinu proglasio činom agresije.

Učesnici Konferencije pozivaju nad-
ležne institucije u Bosni i Hercegovini 
da provedu presudu Ustavnog suda 
Bosne i Hercegovine kojom je 9. januar 
kao Dan RS-a proglašen neustavnim.     

Pozivaju sve nivoe vlasti u Bosni 
i Hercegovini, a posebno nadležna 
tužilaštva, da otklone sve oblike dis-
kriminacije građana koje su utvrđene 
odlukama Evropskog suda za ljudska 
prava, Ustavnog suda Bosne i Herce-
govine i ostalih sudova u Bosni i Her-
cegovini, te osiguraju ravnopravnost 

građana i provođenje presuda na pro-
storu cijele Bosne i Hercegovine.

Pozivaju visokog predstavnika me-
đunarodne zajednice za Bosnu i Her-
cegovinu da na temelju svojih ovlasti, 
na 25. godišnjicu genocida, donese za-
kon o zabrani negiranja genocida na 
državnom nivou i time stane u zaštitu 
općih civilizacijskih vrijednosti.

Pozivaju domaće i međunarodne 
faktore i države članice PIC-a uklju-
čene u kreiranje i sklapanje Dejton-
skog mirovnog sporazuma, a uzima-
jući u obzir pravosnažne presude na 

međunarodnim sudovima i tribunali-
ma, kao i nacionalnim sudovima dr-
žava, da preispitaju funkcionalnost 
postojećeg uređenja Bosne i Hercego-
vine i otklone kočnice u njenom ra-
zvoju, te da otklone diskriminirajući 
faktor iz naziva entiteta RS u skladu 
s presudama Ustavnog suda Bosne i 
Hercegovine o konstitutivnosti naro-
da i uklanjanju pridjeva srpski iz nazi-
va gradova u Bosni i Hercegovini.    

Međunarodni i nacionalni sudovi 
jednog broja država ostavili su obi-
mnu arhivu dokaznog materijala ko-
rištenog u sudskim procesima. Uvi-
dom u ovu građu i njenom naučnom 
analizom i interpretacijom u sljede-
ćim godinama i decenijama, domaća 
i inozemna naučna zajednica nastavit 
će s istraživanjem genocida nad Boš-
njacima i demografskih, socijalnih, 
ekonomskih i političkih posljedica de-
strukcije u Bosni i Hercegovini. Uvje-
reni smo da će i buduća istraživanja, 
utvrđivanjem činjenica, pomoći ukla-
njanju diskriminacije, uspostavljanju 
konstruktivnih društvenih odnosa u 
Bosni i Hercegovini, uspostavi punog 
poštivanja prava i sloboda svih gra-
đana, te razvijanju dobrosusjedskih 
odnosa između Bosne i Hercegovine i 
susjednih zemalja.  

Ovi stavovi imaju za cilj uklanjanje 
diskriminacije i svih izvora diskrimi-
nacije, i nikako se ne mogu tumačiti 
na način da su usmjereni protiv srp-
skog ili bilo kojeg drugog naroda i 
njegovih prava. 

U Sarajevu, 9. januar/siječanj 
2020. godine.
NAUČNI ODBOR

DŽEMATSKI ODBOR 
DŽAMIJE MILADIJE

DŽAMIJSKI ODBOR DŽAMIJE 
"ŠEJH MEHMED-EF. 
HAFIZOVIĆ" VASIĆI

poruka mladima poruka mladima

Poslanička misija  se 
može podijeliti na 
najmanje dva princi-
pa: spoznaja Allaha, 
dž.š.,  i šerijatski pro-
pisi. To je odnos čo-
vjeka prema Stvori-
telju i odnos čovjeka 

prema čovjeku -Božijem stvorenju.
Cilj Objave jeste spoznaja Gospoda-

ra, a cilj šerijatskih propisa jeste ahlak 
- lijepo ponašanje. Ako pogledamo 
mekanski dio objave, gotovo 13 godi-
na, primjećujemo da se Objava isklju-
čivo bavi spoznajom Gospodara. Vrlo 
malo je propisa, samo su naznačeni. 

Zatim dolazi Hidžra. Tada su se 
muslimani iselili u drugo mjesto (sta-
nje), gdje su mogli da islamski žive i 
da se njihova spoznaja Gospodara 
manifestuje kroz primjenu šerijatskih 
propisa - njihov ahlak (lijepo ponaša-
nje). Spremni i oplemenjeni spozna-
jom, nisu imali poteškoće dolaskom 
u Medinu da primijene sve objavljene 
šerijatske propise.  

Možemo sa opreznošću kazati da 
je u Meki objavljen iman, a u Medini 
islam. Nužno je da se ova hronologija  
poštuje  u formiranju islamskog iden-
titeta mladog čovjeka.  Nužno je da 
mladi čvrsto vjeruju u imanske šarte, 

Simboličko 
razumijevanje 
važnih 
događaja 
poslaničke 

misije
piše
Sanel Hodžić

da ih razumiju i spoznaju. Taj proces 
mora trajati. Ashabima kao kolekti-
vitetu bilo je potrebno 13 mekanskih 
godina da učvrste iman i spoznaju 
vrijednosti vjere, a imali su najboljeg 
učitelja. Iz toga zaključujemo da i mi 
kroz porodicu, mekteb i džemat treba-
mo pažljivo odgajati nove generacije 
na istom principu. Prvo iman – vjero-
vanje, a zatim islam - praktikovanje.

Ovih 13 mekanskih godina mo-
gli bismo posmatrati kvantitativno i 
kvalitativno, pa kazati da bi naša dje-
ca sa svojih 13 godina kroz porodič-
ni odgoj i mektepsku pouku trebala 
imati ove kvalitete imanskih (din-
skih) šartova, uvjerenja, osjećanja. 
Očito da je to onaj opći prelazni peri-
od, iz stanja djeteta u stanje mladića/
djevojke (adolescenta), ta ''hidžra'', 
taj prelaz iz ''mekanskog'' u ''medin-
ski'' period naših života. Ovaj period 
je jako važan da dijete prođe kroz 
mentorstvo roditelja i učitelja. Ovo 
je najvažnija faza odgoja i obrazova-
nja, formiranje islamske ličnosti od 
njenog rođenja. U ovom periodu dje-
ca nauče učiti Kur'an, nauče klanjati 
namaz, nauče o vjeri teoretski i prak-
tično, a zatim kroz odgoj budu čvr-
sto vezani za svoje roditelje i učitelje 
koji ih dalje vode kroz život dostojan 
čovjeka, a samim tim i dostojanstven 
život istinskog vjernika. 

Znamo da je Bedr bio dvije godine 
nakon Hidžre. To je petnaesta godi-
na poslanstva. Ulazeći u ''period Be-
dra'', borbe sa svim izazovima, mlada 
vjernička duša u iskušenjima na koja 
nailazi stalno se vraća na vrijednosti 
vjere koje je usvojila proteklih (13+2) 
godina. U ''periodu Bedra'', borbe sa 
svojim mladalačkim prohtjevima, iza-
zovima, iskušenjima, mlada vjernička 
duša uz pomoć vjere trijumfuje i po-
staje jača. Nužno je da ova ''pobjeda 
na Bedru'' dâ takav rezultat da osnaži 
spoznaju i ahlak  mladog čovjeka, da 
mu to bude zalog kroz njegov cijeli 
život. Te burne srednjoškolske godine 
i sveukupna ''bedrovska bitka'' koja 
traje svaki dan jačaju mladog čovjeka, 
pa on stasa u formiranu ličnost svje-
snu sebe i svoga Gospodara. 

S obzirom na velike izazove i na 
iskušenja koja prolazi u sveukupnoj 
''bedranskoj'' borbi, ubrzo dolazi bor-
ba na ''Uhudu''. Bitka na Uhudu i že-
lja za pobjedom, pretočena u misao o 
vlastitoj snazi i zaborav na poslaničke 
upute, potisnula je u drugi plan snagu 

ashaba, jer je jedna manja grupa po-
stupila po vlastitom nahođenju, a ne 
po programu i principu koji im je dat 
u obavezu. Borba na Uhudu mladom 
muslimanu je pouka da je nužno da 
slijedi upute učitelja, da se ne oslanja 
samo na vlastite kapacitete, znanje i 
snagu, već da traga za mudrošću i be-
reketom u poslušnosti prema svojim 
roditeljima i učiteljima.

Ako mlada duša nakon određenih 
vlastitih grešaka koje su se desile ''na 
Uhudu''  bude samokritična, ako bude 
osjetila samoprijekor (duša koja sebe 
kori, El-Kijame, 2) i učinila tevbu i isti-
gfar, a pod vođstvom svojih učitelja, 
onda ulazi u fazu zrelosti, fazu ''oslo-
bođenja Mekke''.

Za ashabe oslobođenje Meke je 
povratak u grad Objave, u grad Kabe, 
u grad mnogih Božijih poslanika. U 
simboličkom smislu to je povratak 
Izvoru, povratak sebi. Rušenje idola 
koji su se nalazili u Kabi jeste rušenje 
idola u našem srcu - jačanje imana. 
To je istinska spoznaja. Rušenje ido-
la u haremu Kabe jeste jačanje našeg 
islama - našeg ahlaka i čvrsto vezanje 
za šerijatske propise. To je predanost 
Allahu, dž. š. 

Oslobođenje Meke je bilo 8. godi-
ne po Hidžri, odnosno 21. godine po 
poslanstvu. Ovaj period možemo sim-
bolički povezati sa 21. godinom živo-
ta mladića ili djevojke. To je period  
okončanja studija, dobivanja posla i 
društveni angažman. Ovo je period 
kada se aktivno razmišlja o formira-
nju porodice, kada je život na dunja-
luku jasniji, vidljiviji, kada su planovi 
i očekivanja veliki.

Ostvarenje zadatih ciljeva, druš-
tveni angažman, formiranje porodice, 
misionarsko djelovanje, jeste upotpu-
njavanje imana i islama u prsima i dje-
lovanju mladog muslimana, i taj period 
traje do kraja života. Ovaj period može-
mo nazvati period ''oprosnog hadža'', 
period potpune predanosti Gospodaru, 
period 23. godine poslaničke misije ili, 
simbolički kazano, 23. godine života 
mladog čovjeka  Tada je stavljen ko-
načni pečat na Objavu, kada je Posla-
nik, a.s., dobio posljednji ajet na Arefa-
tu, na Oprosnom hadžu: Danas sam vam 
vjeru vašu usavršio i blagodat Svoju prema 

vama upotpunio i zadovoljan Sam da vam 
vjera islam bude. (El-Maide, 3)

Neka ovi ramazanski dani budu 
inspiracija mladom čovjeku da, kroz 
ovaj kratki simbolički prikaz najvećih 
događaja iz poslaničke misije, proni-
kne sam u kur'anske i hadiske poruke 
i druge događaje iz poslaničke misi-
je, da ih poveže sa vlastitim životom 
kako bi mu iman i islam bili upotpu-
njeni, a time spoznaja i ahlak bili što 
je moguće bliži našem uzoru i učitelju 
svijeta Muhammedu, a. s.

DŽEMATSKI ODBOR 
HADŽIJSKE DŽAMIJE

DŽEMATSKI ODBOR 
ARSLANAGINE-VIKALJSKE 

DŽAMIJE

MEJDANSKE DŽAMIJE

Pitanja i 
odgovori 
o postu

Napaštanje propuštenih 
dana ramazana
Pitanje: Da li se u slučaju namjer-

nog prekida posta (jedan dan) mora 
napostiti 60 dana + broj dana koji se 
nisu postili, i da li ima određen period 
kada se treba to napostiti ili može do 
kraja godine? Isto tako me zanima, u 
slučaju da želim nahraniti siromaha, 
koliko dana ga moram hraniti i da li 
mu mogu dati određenu svotu novca 
unaprijed za taj određeni broj dana?

Odgovor: Da, u slučaju namjerno 
prekinutog posta dužnost je naposti-
ti taj dan + 60 dana uzastopnog posta. 
Nije precizirano vrijeme napaštanje 
tako da se može napostiti tokom godine 
u bilo koje doba, osim u vrijeme Bajra-
ma i dana tešrika. Ko ne bude u stanju 
napostiti zbog starosti ili bolesti, dužan 
je nahraniti 60 siromaha. Vrijednost 
hrane jednog siromaha iznosi koliko 
sadekatul-fitr za jednu osobu, sukladno 
standardu obaveznika (7 KM, 10 KM ili 
20 KM). Novac se ne može uplatiti prije 
nastanka obaveze keffareta.

Iznos fidje za 
propuštene dane 
ramazanskog posta
Pitanje: Imam pitanje vezano za 

moga oca koji ima 92 godine, invalid 
je (ne vidi, ne čuje, nepokretan je) i 
slabog imovnog stanja. Nije u stanju 
da posti mjesec ramazan. Moj otac 
pita je li po vjerskim propisima oba-
vezan da plati novcem to što ne može 
da posti (da da za hranu nekome), i 
ako je obavezan, koliko bi to trebalo 
biti u KM?

Odgovor: Uzvišeni Allah je rekao: 
Onima koji ga jedva podnose – otkup je da 
jednog siromaha nahrane. (El-Bekare, 
184) Iz ovog ajeta izvodi se propis da 
ako osoba zbog duboke starosti ili bo-
lesti nije uopće u stanju postiti, dužna 
je dati fidju, tj. za svaki dan posta na-
hraniti jednog siromaha. Ta obaveza 
se može izvršiti direktnim hranjenjem 
siromaha, a može se dati i u novcu.

Fidja za jedan dan posta iznosi koli-
ko treba za jednodnevnu ishranu jed-
nog siromaha, odnosno onoliko koliko 
iznosi sadekatul-fitr za jednu osobu. S 
obzirom na to, da ovaj ramazan traje 30 
dana, Vaš otac treba izdvojiti 210 KM. 
Uplatu može izvršiti kod vašeg mje-
snog imama na posebnim blokovima 
za fidju. Spomenuta sredstva Islamska 
zajednica će iskoristiti za ishranu i po-
moć siromašnih muslimana.

Ukoliko vaš otac ima mogućno-
sti da izvrši fidju, dužan je to učiniti, 

ukoliko nema, onda kada mogne, a 
ako ne mogne nikako, s njega spada 
obaveza. Allah nikoga ne zadužuje 
preko njegovih mogućnosti. Savjetu-
jemo Vam da izvršite ovu obavezu za 
Vašega oca, ukoliko ste u prilici.

Post osobe koja 
ne klanja
Pitanje: Interesuje me da li je vali-

dan post osobe koja ne klanja? Nakon 
20 godina sam ponovo počela da po-
stim, i evo već peti dan ramazana po-
stim bez poteškoća, hvala Bogu. Među-
tim, ne klanjam, ali imam želju da na-
učim i već sam krenula u tom pravcu. 
Iz više izvora sam pročitala da osoba 
koja ne klanja dok posti, nema nikakvu 
nagradu, a negdje se čak navodi da je 
takva osoba nevjernik. S druge strane, 
znam za obećanje Allaha, dž.š., da je 
post Njegov i da za njega On nagrađuje. 
Možete li mi pojasniti validnost posta 
osobe koja ne klanja, ali ima nijjet i uči 
da bi stupila na namaz? Da vas Uzviše-
ni nagradi za vaš odgovor.

Odgovor: Cilj posta je postizanje 
takvaluka - bogobojaznosti i zaštite od 
grijeha, a osoba koja ne klanja ne može 
se opisati kao bogobojazna i od grijeha 
zaštićena (jer je neklanjanje jedan od 
najvećih grijeha), tako da sam post bez 
namaza teško može postići očekivanu 
svrhu. Ali, Bog je milostiv i može se smi-
lovati takvom postaču i primiti njegov 
post. Ko uradi koliko trun dobra, vidjet će 
ga - kaže Svevišnji u Kur'anu.  Ako se 
čini jedan grijeh (ostavljanje namaza), 
to ne znači da treba činiti i druge gri-
jehe (izostavljanje posta itd.). Prema 
tome, trebate postiti i moliti Allaha  da 
vam primi post i druga dobra djela, te 
Vam olakša da uz post počnete obavlja-
ti namaz i druge islamske dužnosti.

Trudnica i/ili dojilja 
i nadoknađivanje 
propuštenih dana posta
Pitanje: Moja sestra je propustila 

ramazanski post u 2015, 2016, 2017, 
2018. i 2019. godini zbog trudnoća i 
dojenja. Da li je dužna napostiti sve 
propuštene dane ili ima olakšicu?

Odgovor: Trudnica i/li dojilja su 
obavezne napostiti propuštene dane. 
S obzirom na to da je to propustila 
puno ramazana, ona, ako može, tre-
ba napostiti sve propuštene dane, ili 
onoliko koliko je u stanju, a za dane 
koje ne može da naposti treba primi-
jeniti alternativni propis, a to je fidja. 
Allah nikoga ne zadužuje preko nje-
govih mogućnosti.

Senilna starija 
osoba i post
Pitanje: Nana koja ima 86 godina 

ovaj ramazan je u lošijem zdravstve-
nom stanju. Što se tiče fizičkog stanja, 
dobro je hvala Allahu, međutim, što 
se tiče razuma, demencija je uzela ve-
likog maha, u tolikoj mjeri da ne zna 
ni ko su joj djeca, ni gdje je, ni šta je. 
Jednostavno ne može sama ostati ni 
par minuta. Na nivou je djeteta. E, sad, 
moje pitanje je, pošto neće postiti ovaj 
ramazan, jesmo li dužni platiti fidju?

Odgovor: Ukoliko osoba zbog sta-
rosti izgubi sposobnost zdravog rasu-
đivanja, tj. postane senilna, te ukoli-
ko je demencija toliko progresivna da 
osoba trajno nema sposobnost samo-
stalnog rasuđivanja, takva osoba nije 
dužna postiti, jer jedan od uvjeta oba-
veznosti posta jeste da osoba bude ra-
zumna, tj. da ima mogućnost zdravog 
rasuđivanja. Ukoliko ne ispunjava 
taj uvjet, nije dužna postiti, niti je 
obavezna činiti alternativni ibadet 
za post, tj. izdvajati fidju. Međutim, 
ostaje obaveza izdvajanja sadeka-
tul-fitra. Prema tome, niste dužni za 
nju izdvojiti fidju, ali ako je izdvojite, 
sevap je. Allah doista neće dopustiti da 
propadne nagrada onome koji je dobra 
djela činio. (El-Kehf, 30)

Na pitanja odgovara 
prof. dr. Enes Ljevaković,
zamjenik Reisul-uleme

fetva-i emin Vijeća muftija 
Islamske zajednice

ibret-pouka ibret-pouka

Mravi Allah, dž.š., u pr-
voj je suri časnoga 
Kur'ana nazvao 
Sebe Uzdržavate-
ljem svjetova. Da, 
dobro smo čuli, ne 
jednoga već mno-
gih svjetova. Po-

slanik, s.a.v.s.,  poslat je kao milost 
svjetovima. Mnogoliki svjetovi egzi-
stiraju u kosmosu voljom Njegovom. 
Na ovoj prolaznoj Zemlji prisutni su 
mnogi mikrosvjetovi, vidljivi i nevid-
ljivi. Mada, čovjek često misli i djeli-
ma pokazuje svoj egocentrični pogled 
na način kao da je on jedini tu i da nije 
važno da li i u kolikom broju je neko 
drugo stvorenje prisutno. Ali, vidi 
čuda, tu su različiti mikrosvjetovi, od 
džina, preko pčela, do mrava. Zašto su 
baš mušica, pčela ili mrav spomenuti 
u govoru Uzvišenoga. Kakva je svrha 
njihova pomena. Ima li se razlog više 
za takvo što. Gospodar svjetova kaže: 
''Hvali ime Gospodara svoga Sveviš-
njega, Koji sve stvara i čini skladnim, 
i Koji sve s mjerom određuje i nadah-
njuje...'' (El-A'la, 1 - 4) 

Razumom obdaren čovjek to shva-
ta i uozbiljuje se u odnosu na svoju 
misiju na ovom svijetu. On svakod-
nevno uči kako bi spoznao, a ne samo 
kako bi imao. On sebi postavlja, u po-
gledu kazivanja o egzistirajućim svje-
tovima, mnogobrojna pitanja kao što 
su: Šta to insan može naučiti od tih si-
ćušnih bića? Je li moguće da su bezra-
zložno tu ili imaju svrhu? Kako to da 
jedna sura nosi naziv En-Neml (Mravi)? 
Zašto? Zar su toliko bitni da im se da 
prostor u sadržaju svete Knjige?

 Kao da se hoće kazati, navode-
ći ih, pogledajte na primjerima ovih 
svjetova, sićušnih bića, ako drugačije 
ne možete, i uredite svoje socijalne, 
ekonomske i druge segmente života. 
Da, takvo što je moguće i impresioni-
rajuće. Mravi ili pčele su fantastičan 

model zajednice gdje svako zna šta 
mu je činiti, gdje svako pronalazi sebe 
i čini napor da se ispuni misija zbog 
čega je tu. Sljedeće kazivanje o tome 
kako i na koji način mravi funkcio-
nišu slikovito nas podsjeća da ti su-
per organizmi imaju mnogo štošta 
reći čovječanstvu: Riječ je o jednom 
istraživaču koji je nastojao da istra-
ži fenomen koji podrazumijeva ova 
stvorenja, tj. mrave. Saznao je da je to 
mikrozajednica u kojoj vlada red, po-
stoji hijerarhija, gdje svako zna svoje 
mjesto i šta mu je zadatak. Svjedočio 
je činjenici da je jednome mravu uzeo 
hranu koju je nosio ka mravinjaku. 
Kada je mrav stigao do vrata, oni koji 
su bili zaduženi za red, na svojstven 
način su ga kaznili i ukorili jer je do-
šao a zadatak nije ispunio. Istraživač 
je bio tužan činjenicom da je uzroko-
vao takav čin osude, ali i fasciniran 
načinom na koji funkcionira svijet 
ovih malih stvorenja.

Zapravo, ta sićušna stvorenja uče 
nas filozofiji života na način da sva-
ko treba imati svoje mjesto i ulogu te, 
jednako tako, odgovornost za ono što 
je preuzeo u emanet. Svako na svom 
životnom i profesionalnom područ-
ju treba nastojati dati maksimum 

pružajući tako društvu u kome živi 
dah pozitivne energije. Jedna mu-
drost nas uči kako su dva dana u ži-
votu svakoga čovjeka od izuzetne 
vrijednosti: dan rođenja i dan osvje-
dočenja. Dan rođenja je ono što je 
determinirano Božijim aktom stva-
ranja, dok se ovaj drugi dan realizira 
kada čovjek ili ljudska jedinka doživi 
duhovni progres te se tada osvjedoči 
svojoj misiji na ovome svijetu. Dru-
gim riječima, kada taj isti pojedinac 
ili zajednica shvati suštinu svoga biti-
sanja, prepoznavajući svoju ulogu na 
ovome svijetu.   

Allah, dž.š., kaže: ''Taj narod je 
bio i nestao; njega čeka ono što je 
zaslužio, i vas će čekati ono što ćete 
zaslužiti, i vi nećete biti pitani za ono 
što su oni radili.'' (El-Bekare, 134)                               
Poštovana braćo, ovo je naše vrije-
me za koje ćemo biti odgovorni pred 
Gospodarom svjetova. Za ono što su 
radili oni prije nas nećemo odgovara-
ti, za ono što će činiti oni poslije nas 
nećemo biti pitani, ali hoćemo za ovaj 
trenutak, za ono u šta smo kao članovi 
zajednice involvirani. Kada doživimo 
dan osvjedočenja kao pojedinci, tada 
će i naše društvo krenuti putem pro-
gresa. Kada svako bude nastojao da 
što odgovornije, poput članova ovih 
mikrosvjetova, radi u domenu koji 
mu je dat, Božijom voljom predodre-
đen, u duhu predaje koja kaže: „kada 
nešto radite, radite najbolje što mo-
žete“, desit će se željene promjene na 
bolje i na individualnom ali jednako 
tako i kolektivnom planu.

Dok god imam (efendija) bude der-
sio hirurgu o tome kako se treba pri-
stupiti seciranju ljudskoga tijela, a da 
pritom ima ili možda nema ništa osim 
šturu informaciju, dok god profesor 
društvenih znanosti bude inžinjeru 
ili arhitekti govorio o tome šta, kako 
i koliko treba za jednu zgradu mate-
rijala, dok god bude svako o vjeri be-
sjedio što god mu padne na pamet, ili 
na osnovu jedne ili dvije pročitane 
knjige, misleći da je to nešto što se 
konzumira, do tada ćemo biti društvo 
haosa i neostvarenih težnji pojedin-
ca. Poštovana braćo, ono što radimo 
- radimo najbolje, ono što ne radimo 
najbolje - ne trebamo ni raditi. Prepu-
stimo to drugima koji hoće i mogu.

Završit ćemo kur'anskom dovom: 
''Gospodaru naš, Ti nisi ovo uzalud 
stvorio; hvaljen Ti budi i sačuvaj nas 
patnje u vatri.'' (Ali-Imran, 191)

piše
hfz. Saudin Gobeljić

Sve životinje koje 
po Zemlji hode i sve 
ptice koje na krilima 
svojim lete svjetovi su 
poput vas... 
(El-En'am, 38)

DŽEMATSKI ODBOR 
KOC "TUŠANJ"

DŽEMATSKI ODBOR 
CERIK

DŽEMATSKI ODBOR 
DOBRNJA

priznanja priznanja

HAMID-EF. ZAHIROVIĆU 
dodijeljeno Priznanje povodom 

60 godina imamske službe

Medžlis Islamske 
zajednice Tu-
zla je povodom 
Dana ilmijje do-
dijelio Hamid-
ef. Zahiroviću 
Priznanje povo-
dom 60 godina 

imamske službe u Islamskoj zajednici. 
Jubilej 107 godina rada Udruženja 

ilmijje, koja okuplja imame, muallime, 
muderrise i druge zaposlene u Islam-
skoj zajednici, obilježen je svečanošću 
koja je upriličena u srijedu, 2. oktobra 
2019. godine u Tuzli. Svečanom pro-
gramu prisustvovali su muftija tu-
zlanski Vahid-ef. Fazlović i njegovi 
saradnici, glavni imam hafiz Ahmed-
ef. Huskanović, predsjednik Izvršnog 
odbora Medžlisa prof. dr. Amir Karić, 
direktori institucija Islamske zajedni-
ce, kao i čelni ljudi Udruženja ilmijje, 
predsjednik Udruženja Nesib-ef. Had-
žić i predsjednik Okružnog odbora Tu-
zla Damir-ef. Peštalić.

U ime organizatora programa 
prigodnim riječima obratio se glavni 
imam hafiz Ahmed-ef. Huskanović. O 
Hamid-ef. i njegovom angažmanu na 
području Medžlisa Tuzla nekoliko rije-
či kazao je njegov dugogodišnji kolega 

i glavni imam, a sada penzionisani 
imam Muhamed-ef. Lugavić.

Muftija tuzlanski Vahid-ef. Fazlović u 
svojoj besjedi je uputio čestitku Medžlisu 
i  njegovim čelnim ljudima, kao i Hamid-
ef. Zahiroviću, te je ukazao na značaj ima-
ma i imamske službe u Zajednici. “Udru-
ženje Ilmijje je važno za sve nas. Ilmijja 
ima svoju veliku povijest i po svome 
vremenskom trajanju, ali i po svojim za-
slugama i misiji. Svi ćemo pomagati rad 
ovog uduženja koje nam skreće pažnju 
na zasluge i potrebe imama. Osvjedoče-
ni smo na primjeru Hamid-ef. kako su 
mnogi od Ibrahimovog, a.s., potomstva 
uzori ljudima. Možemo biti ponosni na 
one koji su bili prije nas, a Allaha, dž.š., 
molimo da budemo njihov najbolji pri-
mjer i da oni koji dođu poslije nas budu 
ponosni na našu generaciju,” kazao je 
muftija Fazlović.

Prigodnim riječima obratili su se 
predsjednik Udruženja ilmijje Nesib-
ef. Hadžić, predsjednik Okružnog od-
bora ilmijje Tuzla Damir-ef. Peštalić i 
predsjednik Osnovnog odbora ilmijje 
Tuzla Sadif-ef. Mahmutović.

Posebno Priznanje povodom 60 go-
dina imamske službe Hamid-ef. Zahiro-
viću uručio je predsjednik Izvršnog od-
bora Medžlisa Tuzla prof. dr. Amir Karić.

Hamid-ef. Zahirović rođen je 
1938. godine u Gornjoj Oraho-
vici, općina Gračanica. Godine 
1958. je završio, tada osmogo-
dišnju, Gazi Husrev-begovu me-
dresu u Sarajevu. 

Svoj angažman u Medžlisu 
Islamske zajednice Tuzla poči-
nje 1959. godine kao knjigovođa 
i blagajnik, te kao imam, hatib 
i muallim u nekoliko gradskih 
džamija. Obnašao je dužnost 
vjersko-prosvjetnog referenta 
Odbora Islamske zajednice Tuzla. 
Na mjesto imama Gazi Turali-be-
gove džamije postavljen je 1977. 
godine, gdje je ostao sve do odla-
ska u penziju 2001. godine.

Hamid-ef. je 42 godine pro-
veo u aktivnoj imamskoj službi 
na području Medžlisa Islamske 
zajednice Tuzla. Za to vrijeme u 
svome radu isticao se posebnom 
marljivošću. Krasile su ga osobine 
odgovornosti i čestitosti. Bio je izu-
zetno dobro prihvaćen kod svojih 
džematlija, kao i kolega sa kojima 
je sarađivao. Iako je djelovao u ne-
izvjesnim i turbulentnim vremeni-
ma, dao je veliki doprinos na polju 
afirmacije vjerskog života na po-
dručju Medžlisa Islamske zajedni-
ce Tuzla. Nakon što je penzionisan, 
Hamid-ef. je i dalje ostao čvrsto 
vezan za svoju Islamsku zajednicu, 
kojoj je i danas na raspolaganju. 
Oženjen je Razija-hanumom, sa 
kojom ima četvero djece, dvije 
kćeri i dva sina.

pripremila
Elmedina Osmić-Brzović

IBRAHIM-EF. SOFTIĆ 
dobitnik Priznanja i nagrade 

za muallimski rad "Redžep-ef. 
Muminhodžić"

Muftijstvo tu-
zlansko dodje-
ljuje jednom 
godišnje Pri-
znanje i nagra-
du za muallim-
ski rad „Red-
žep-ef. Mumin-

hodžić” muallimima/muallimama koji 
su ostvarili izuzetan rezultat rada u 
mektepskoj pouci, kao znak priznanja 
za ostvarene uspjehe u mektebu i kao 
afirmacija i podstrek snažnijem akti-
vizmu, promovisanju i vrednovanju 
muallimskog rada.

Na redovnoj sjednici Muftijstva 
tuzlanskog, koja je održana u petak, 
6. decembra 2019. godine, usvojen je 
izvještaj Komisije o bodovanju prijav-
ljenih kandidata za dodjelu priznanja i 
nagrade za muallimski rad „Redžep-ef. 
Muminhodžić“ za 2018/19. godinu.

Komisija koju je imenovalo Muftijstvo 
tuzlansko pregledala je i bodovala doku-
mentaciju pet kandidata. Komisija je pre-
ma postavljenim kriterijima konstatovala 
da najviše bodova ima Ibrahim-ef. Softić, 
te je Muftijstvu tuzlanskom predložila da 
mu bude uručeno priznanje i nagrada za 
muallimski rad „Redžep-ef. Muminhod-
žić” za 2018/19. godinu.

Na sjednici Savjeta za vjerska pitanja 
Muftijstva tuzlanskog, koja je održana u 
srijedu, 25. decembra 2019. godine, muf-
tija tuzlanski Vahid-ef. Fazlović uručio 
je Priznanje i nagradu za muallimski rad 

„Redžep-ef. Muminhodžić” za 2018/19. 
godinu Ibrahim-ef. Softiću.

Muftija Fazlović je čestitao mu-
allimu Softiću na ovom priznanju, 
te je istakao da su muallimi kadrovi 
u Islamskoj zajednici čiji se rezulta-
ti iznimno cijene, a časni muallimski 
poziv jedna je od najplemenitijih i 
najodgovornijih misija. Muftija je če-
stitke uputio i glavnom imamu hafizu 
Ahmed-ef. Huskanoviću i Medžlisu 
Islamske zajednice Tuzla.

Ibrahim-ef. Softić je istakao da je 
velika čast i zadovoljstvo dobiti na-
gradu za muallimski rad “Redžep-ef. 
Muminhodžić”, te se zahvalio Muftij-
stvu tuzlanskom.

''Ovo priznanje doživljavam mno-
gostruko važnim. Prije svega jer se pri-
znanje dodjeljuje za muallimski rad koji 
je u temeljima Poslaničke misije, i u te-
meljima naše Islamske zajednice, zatim 
jer ovu nagradu dodjeljuje jedno od naj-
većih muftijstava u Islamskoj zajednici 
– Muftijstvo tuzlansko, i treće, jer nosi 
ime našeg velikog muallima i pregaoca 
na ovom polju rahmetli kadije Redžep-
ef. Muminhodžića'', kazao je efendija 
Softić. On se zahvalio i MIZ-u Tuzla i 
džematu Dobrnja na podršci u radu.

Tokom ove svečanosti prisutni-
ma se obratio i predsjednik komisije 
dr. Sead-ef. Seljubac, koji je kazao da 
je komisija ispred sebe imala prijave 
iznimno vrijednih muallima. 

Ibrahim-ef. Softić je peto-
godišnju Gazi Husrev–begovu 
medresu završio 1983. godine. 
Diplomirao je na Filozofskom 
fakultetu Univerziteta u Tuzli, 
Odsjek za razrednu nastavu. 
Završio je dvogodišnji master 
akademski studij na Fakulte-
tu za islamske studije – smjer 
islamistika u Novom Pazaru i 
stekao zvanje: master islamskih 
nauka u oblasti hadisa. Autor je 
nekoliko nastavnih sredstava i 
pomagala u mektepskoj nastavi, 
koautor Ilmihala  za prvu, drugu 
i treću godinu mektepske na-
stave (El-Kalem, 2007) i autor 
Sufare – priručnika za učenje 
kur’anskog pisma sa DVD-om 
(El-Kalem, 2009). Učestvovao je 
na stručnim seminarima o mek-
tebima kao izlagač i moderator 
oglednih časova. Također, autor 
je Ilmihala za prvi nivo mektep-
ske pouke koji je u pripremi za 
sljedeću mektepsku godinu. 

Jednu godinu je bio imam 
u džematu Selimovići, Medžlis 
Islamske zajednice Zvornik, a od 
1985. godine do danas je imam, 
hatib i muallim u džematu Do-
brnja, Medžlis Islamske zajedni-
ce Tuzla. Oženjen je i otac dvoje 
djece.

pripremila
Elmedina Osmić-Brzović

aktivnosti

Mreža mladih 
je jedan od 
najznačajnijih 
projekata Islamske 
zajednice

Poštovani čitaoci, u 
ovom broju Rama-
zanskih novina dono-
simo vam informa-
ciju o Mreži mladih 
Medžlisa Islamske 
zajednice Tuzla. Ci-
jeneći činjenicu da 

su mlade osobe populacija koja za-
vrjeđuje posebnu pažnju društva u 
kojem se nalazi, Islamska zajednica 
je kroz svoj rad nastojala afirmirati 
ulogu mladića i djevojaka. Mladi lju-
di predstavljaju budućnost države i 
naroda kojem pripadaju. Danas su 
mnogi nezadovoljni ambijentom u 

kojem žive. Često se ističu problemi 
mita, korupcije, nepotizma, raznih 
vrsta prevara i manipulacija, ovi-
snosti o drogama, alkoholu, duha-
nu, kocki i drugim sličnim pojavama 
koje razaraju društvo u cjelini. To 
je bolest koja se mora adekvatno li-
ječiti. Ko to treba činiti? Mi, narav-
no! Svi mi, a posebno oni sa najviše 
snage i energije među nama, a to su 
mladi ljudi. Dolazi do smjene gene-
racija, mladi ljudi će zauzeti odgo-
vorne pozicije u društvu. Vrlo brzo 
će neki od njih dobiti priliku da mi-
jenjaju ono što smatraju nepraved-
nim i retrogradnim.   

Stoga je važno da u fazi života 
kada intenzivno uče i studiraju, na 
polju nauke i odgoja dostignu najbo-
lje rezultate. Samo sa kompetentnim 
i, nadasve, moralnim mladićima i 
djevojkama se možemo boriti protiv 
svih vrsta pošasti kojima smo izlo-
ženi. To je prva i osnovna kur'anska 
zapovjed. Također, naš uzor i učitelj 
Muhammed, a. s., nam oporučuje da 
brinemo o najmlađima, a posebno o 
njihovom odgoju, ističući to kao naj-
veću vrijednost. S tim u vezi, Islam-
ska zajednica je poduzela značajne 
korake u cilju organiziranja poseb-
nih sadržaja namijenjenih mladim 
ljudima. Poznato je da su osnovci 
obuhvaćeni mektepskom nastavom, 
a srednjoškolci samo časovima vje-
ronauke u školama. Nakon osnovne 
škole, veliki broj njih nije učestvovao 
u sadržajima koje nude naši džemati. 
Često su ti sadržaji bili neadekvatni 
njihovom uzrastu. Stoga se javila 
potreba za posebnim programima i 

piše
Esmir Hasanović
koordinator Mreže mladih Medžlisa Islamske zajednice Tuzla

sadržajima namijenjenim isključivo njima. Na 
području svih muftiluka i medžlisa pokrenut 
je projekat Mreže mladih.    

Mreža mladih je zasigurno jedan od naj-
značajnijih projekata Islamske zajednice u 
posljednjih nekoliko godina. Cilj Mreže je da 
okuplja i povezuje mlade, kako iz cijele Bosne 
i Hercegovine tako i dijaspore.  

Mreža mladih Medžlisa Islamske zajednice 
Tuzla realizira korisne, zanimljive i prijem-
čive programe mladim ljudima. Okuplja više 
stotina mladića i djevojaka iz svih tuzlanskih 
džemata.  U okviru tuzlanske Mreže mladih 
djeluje Omladinski krug, koji uspješno egzi-
stira više od 20 godina. Pored Omladinskog 
kruga, aktivnosti se organizirano realiziraju u 
šest grupa koje obuhvataju 42 tuzlanske dža-
mije. Jednu grupu čine najmanje 4 džemata, u 
čijim aktivnostima učestvuju studenti i sred-
njoškolci. Uz redovna druženja koja se orga-
niziraju u džamijama, na kojima se na jednom 
mjestu okupi omladina iz više džemata, neri-
jetko i iz više medžlisa, mnogo zanimljivih sa-
držaja se realizira i izvan džamijskog prosto-
ra. Kroz svoje aktivnosti Mreža mladih nastoji 
afirmirati univerzalne ljudske vrijednosti, te 
uključivanje i aktivnije djelovanje mladih u 
društvu. Provodi se širok spektar aktivno-
sti kroz edukativne sadržaje, kao što su pre-
davanja, tribine, radionice, debate, kvizovi, 
promocije knjiga, literarni konkursi i sl., a za-
stupljene su i humanitarne akcije koje imaju 
za cilj da razviju osjećaj altruizma i empati-
je prema drugim ljudima. Također, mnoštvo 
je sportskih druženja, izleta i ekskurzija, kao 
i ekoloških akcija. U okviru ekoloških akcija 
pokušava se staviti akcenat na čistoću, red i 
disciplinu, na čemu islam mnogo insistira. 
Pored održavanja i čišćenja džamija i drugih 
objekata Islamske zajednice, kroz ove akcije 
članovi Mreže mladih daju doprinos čišćenju 
i uređivanju javnih površina. Prošle godine, 
u okviru obilježavanja Dana džamija, organi-
zirana je vrlo uspješna akcija čišćenja Jevrej-
skog groblja, nacionalnog spomenika Bosne i 
Hercegovine i platoa Kicelj. 

Posebno se vodi računa o obilježavanju 
značajnih datuma, stoga se organiziraju tri-
bine, radionice, predavanja i slični edukativni 
programi povodom 9. januara – Dana sjećanja 
na genocide nad Bošnjacima, kao i Dana neza-
visnosti, Dana državnosti Bosne i Hercegovi-
ne, Dana maternjeg jezika itd. 

Mreža mladih je postala prepoznatljiv 
projekat Islamske zajednice na području ci-
jele Bosne i Hercegovine, ali i naše dijaspore.

Na kraju, nadamo se da smo vam kroz ovaj 
kraći tekst bar malo približili aktivnosti Mre-
že mladih. Očekujemo vašu podršku u daljem 
radu, a posebno roditelja, djedova i nena, na 
način da ćete svoju djecu i unuke podsticati 
da sudjeluju u ovom hairli projektu. Allaha, 
dž. š., molimo za Njegovu pomoć, milost, za-
dovoljstvo i uspjeh svih nas.

Najpovoljnija ponuda Najpovoljnija ponuda 
kurbana i poljoprivrednih kurbana i poljoprivrednih 
proizvodaproizvoda

Porodica Dževada Hasanovića se duži 
niz godina uspješno bavi plasteničkom 
poljoprivrednom proizvodnjom i uzgojem sitne 
stoke. U većem broju plastenika proizvode luk, 
špinat, paprike, paradajz, krastavce, zelenu 
salatu itd. Njihovi proizvodi imaju certifikat od 
Plasteničke komore za ispravnost kvalitete i 
Poljoprivrednog zavoda FBiH. 

Osim toga, ukoliko želite naručiti kurban za 
Kurban-bajram, akiku ili neku drugu priliku, 
u ponudi vam je garantovano kvalitetno i 
veterinarski kontrolirano ovčije meso, zaklano 
u savremenoj klaonici uskladu sa  islamskim 
propisima i tradicijom. Klaonica posjeduje i 
komoru za skladištenje mesa koje se daruje u 
humanitarne svrhe.

Poljoprivredne proizvode i kurbane možete naručiti 
lično na imanju porodice Hasanović u naselju Vasići 
kod džamije ili putem mobitela na broj:

061 831 280061 831 280

DŽEMATSKI ODBOR 
ŠIĆI

slovo o šehidu

Dan šehida
i 25 godina od 
zločina na Kapiji

Drugi dan Rama-
zanskog baj-
rama obilježa-
vamo kao Dan 
šehida. Prema 
islamskom vje-
rovanju, šehidi 
su muslimanski 

vjernici koji poginu braneći svoj 
imetak, vjeru, život, zemlju i poro-
dicu. Uzvišeni Allah njihovu žrtvu 
karakteriše kao besmrtan čin: I 
ne kažite za one koji su na Allahovom 
putu poginuli: 'Mrtvi su!' Ne, oni su živi, 
ali vi to ne opažate. (El-Bekare, 154) 
Ebu-Hurejre, r.a., je rekao: "Allahov 
Poslanik, s.a.v.s., rekao je: ‘Koga vi 
smatrate šehidom među vama?' 
Oni rekoše: 'O Allahov Poslaniče, 
ko pogine na Allahovom putu, on 
je šehid!' On reče: 'Onda su, zaista, 
šehidi moga ummeta malobrojni!' 
Oni rekoše: 'A ko je, o Allahov Posla-
niče?' On reče: 'Ko pogine na Alla-
hovom putu, šehid je; ko umre na 
Allahovom putu, šehid je; ko umre 
od kuge, šehid je; ko umre od sto-
mačne bolesti, šehid je; te onaj koji 
se utopi, šehid je'." (Rijadus-salihin, 
br. 1354)

U Bosni i Hercegovini Dan še-
hida se obilježava od 1995. godine 
kada je i ustanovljen odlukom Ri-
jaseta Islamske zajednice u Bosni 
i Hercegovini. Toga dana na še-
hidskim mezarjima i spomen-obi-
lježjima učenjem Kur'ana iskazu-
jemo počast i upućujemo dove za 
plemenite duše šehida. To je dan 
sjećanja na hrabre borce Armije 
Republike Bosne i Hercegovine, 
koji su od 1992. do 1995. godine 
veličanstvenim podvizima i neu-
strašivim žrtvovanjima dali svoje 

živote za odbranu zemlje od agre-
sora, boreći se za pravdu, istinu i 
dostojanstvo. 

''Na ovaj način čuvamo sjećanje 
na sinove i kćeri našeg naroda koji 
su svoje živote položili za našu Do-
movinu. Njihova velika žrtva naša 
je stalna obaveza: sjećajmo ih se i u 
njihovoj hrabrosti i smjelosti tra-
žimo inspiraciju za naše sadašnje i 
buduće borbe. Neka nove generaci-
je naših potomaka uče na tim vreli-
ma, da čuvaju i brane djelo koje su 
oni podigli: slobodnu i nezavisnu 
Bosnu i Hercegovinu'', kazao je 
reisul-ulema Islamske zajednice u 
Bosni i Hercegovini Husein-ef. Ka-
vazović na prošlogodišnjem obilje-
žavanju Dana šehida.

Tog dana prisjećamo se i svih 
civilnih žrtava agresije na Bosnu 
i Hercegovinu. I oni imaju status 
ahiretskih šehida. Ove godine Dan 
šehida pada 25. maja, na dan kada 
je od jedne agresorske granate na 
Kapiji poginuo 71 naš sugrađanin, 
a ranjeno 150 osoba. Prosjek staro-
sti poginulih bio je 24 godine pa je 
ovaj masakr poznat i kao zločin nad 
tuzlanskom mladošću. Naš grad će 
zbog toga s posebnim sjećanjima 
dočekati ovogodišnji Dan šehida.  

Imajući u vidu važnost njego-
vanja kolektivnog pamćenja na 
dane neviđenog otpora agresiji i 
herojska djela bosanskih šehida i 
poginulih boraca, kao i na strada-
nja nedužnih civila, za sadašnjost 
i budućnost našeg naroda i domo-
vine, obilježavanje Dana šehida, 
osim porodica poginulih i služ-
benih delegacija, obavezuje i sve 
naše džematlije i sugrađane – pa-
triote Bosne i Hercegovine.

''Došao si ovdje 
Gdje je najnezahvalnije bilo doći 

Ovdje gdje je najluđe bilo stići 
Ovdje gdje je ipak najjunačkije bilo naići 
Jer ovdje se ne živi samo da bi se živjelo 

Ovdje se ne živi samo da bi se umrlo 
Ovdje se umire da bi se živjelo''

Mehmedalija Mak Dizdar

brak i porodica brak i porodica

Savjetovalište  za 

brak i 
porodicu
piše
Elmedina Osmić-Brzović

Najčešće teme ovog savjeto-
vanja su: komunikacija i razu-
mijevanje među supružnicima, 
kompromis i rješavanje konfli-
kata u braku, problem intimnih 
odnosa: vjernost i preljub, pi-
tanje razvoda braka, izazovi i 
problemi nakon razvoda braka 
– djeca kao najveći gubitnici, 
odgoj djece i odgovorno rodi-
teljstvo, zanemarivanje djece, 
zlostavljanje (fizičko i psihič-
ko) i nasilje u braku i porodi-
ci, odnosi sa širom porodicom, 
rodbinom, prijateljima i sl.

4.	 Porodično savjetovanje – su-
sret i razgovor sa svim člano-
vima uže porodice (roditelji i 
djeca), nerijetko i sa članovi-
ma šire porodice. Teme poro-
dičnog savjetovanja su: Svaka 
porodica je poseban svijet – 
svijet za sebe, Način funkcioni-
ranja porodice, Odnos prema 
ulogama i dužnostima člano-
va porodice, Uzrok/ci krize u 
porodici, Razumijevanje među 
članovima porodice (posebno 
djece u doba puberteta, mla-
dih u vrijeme ašikovanja i sl.), 
Dogovor i kompromis članova 
porodice – put do sklada, har-
monije i sreće u porodici.

5.	 Savjetovanje o vjerskim pita-
njima – kroz razgovor odgo-
voriti na pitanja i nedoumice 
korisnika te predočiti stav 
Kur'ana i sunneta, te savjetom 
i preporukom usmjeriti kori-
snika da izbor i odluke temelji 
na islamskom učenju. Podstaći 
ih na profiliranje, duhovni rast 
i razvoj u okrilju islama.

6.	 Edukativni programi – semi-
nari, radionice i tribine kao 
vid grupnog savjetovanja.

	 Kancelarija za brak i porodicu 
je dostupna širem krugu kori-
snika/džematlija, a pokrenuta 
je s namjerom da pruži savje-
todavnu uslugu korisnicima, 
pojedincima, parovima i svim 
članovima porodice. Korisnici-
ma usluga Kancelarija garanti-
ra pravo na privatnost, povjer-
ljivost i diskreciju.

Svi pojedinci/džematlije koji 
žele postaviti pitanje ili dobiti savjet 
mogu to uraditi usmenim ili pisme-
nim putem.

Usmena pitanja/savjete mogu tražiti 
putem kontakt telefona 035/ 276 - 509. 
Linija za pitanja, savjet ili dogovor o ter-
minu za razgovor otvorena je utorkom i 
četvrtkom od 10,00 do 14,00 sati.

Pismenim putem pitanja je moguće 
uputiti na mail: 

savjetovaliste@medzlistuzla.ba

Drugi vidovi 
podrške porodici
Islam na svaki način učvršćuje 

brak, svim svojim propisima čuva 
njegovu čistoću i vrijednost. Islamska 
zajednica kroz različite projekte pru-
ža podršku porodici i njenoj afirmaciji. 
Prva adresa gdje se džematlije obično 
jave su mjesni imami, koji su uvijek 
spremni saslušati i dati savjet za neku 
poteškoću. Muallime i koordinatorice 
u našim džematima su, također, od 
onih koji su podrška djeci, ali i njiho-
vim članovima porodice. Ova spona i 
odnos podrške prisutan je godinama i 

Kao što svaka kuća po-
čiva na temeljima, 
tako i islamski brak 
počiva na temeljima 
koji su učvršćeni kva-
litetnom komunika-
cijom, međusobnim 
razumijevanjem po-

treba, osjećaja sudionika te zajednice. 
Brak u islamu je tvrđava kojom se štite 
bračni i porodični interesi, Božiji pro-
pisi i islamska tradicija. 

U eri kada su mnoge vrijednosti 
narušene na udaru se našla i bračna 
zajednica. Prečesto se susrećemo sa 
slučajevima narušenih odnosa, loše 
komunikacije, nerazumijevanja i dru-
gih poteškoća koje dovode do toga da 
su brak i bračna zajednica u krizi. 

Podrška porodici 
Polazeći od šerijatskih propisa i 

zahtjeva vremena, sa ciljem pružanja 
podrške porodici kao temelju društva, 
braku kao osnovi na kojoj se porodica 
formira te afirmaciji i promociji brač-
nih i porodičnih vrijednosti, Medžlis 
Islamske zajednice Tuzla je u januaru 
2020. godine pokrenuo projekat ''Sa-
vjetovalište za brak i porodicu''.

Savjetovalište u svom programu 
obuhvata sadržaje koji tretiraju lični, 
bračni i porodični život muslimana 
i muslimanke i takvim programom 
i djelovanjem želi doprinijeti afir-
maciji i promociji šerijatskog braka, 
bračnih i porodičnih vrijednosti, te 
korisnicima pružiti konsultantske i 
savjetodavne usluge u prevazilaženju 

DŽEMATSKI ODBOR 
PASCI

DŽEMATSKI ODBOR 
SEPETARI

izazova i problema u bračnom i 
porodičnom životu.

Koristeći se multidisciplinar-
nim pristupom, Savjetovalište će 
u svom radu korisnicima pružiti 
usluge i pomoć u sljedećim obla-
stima savjetodavnog rada:      

1.	 Individualno savjetovanje 
– razgovor i savjetovanje 
koje je vezano za lične di-
leme, nedoumice, izazove 
i probleme.

2.	 Predbračno savjetovanje 
– razgovor sa mladima, 
budućim mladencima (u 
paru ili pojedinačno) koji 
se pripremaju za stupanje 
u brak o temama budu-
ćeg bračnog i porodičnog 

života. Specifične teme iz ovog 
područja su: izbor bračnog 
druga, razmjena mišljenja i 
vrijednosti uz koje su odrastali, 
upoznavanje sa načelno defini-
ranim stavovima budućeg par-
tnera (intimni odnosi, planira-
nje poroda/djece, očekivanja u 

braku, egzistencijalna pitanja, 
navike bračnog druga), komu-
nikacija i razumijevanje u bra-
ku, načini rješavanja eventual-
nih konflikata i sl.

3.	 Bračno savjetovanje – razgo-
vor, podrška i savjet bračnom 
paru u kriznim situacijama. 

važan je faktor u novim projek-
tima koji su pokrenuti, a tiču se 
podrške porodici. 

U posljednjih nekoliko go-
dina zabilježen je blagi porast 
sklopljenih šerijatskih brakova. 
U protekloj 2019. godini na po-
dručju tuzlanskog medžlisa sklo-
pljeno je 113 šerijatskih brakova. 

Islam gradi bračnu zajednicu 
na temeljima niza univerzalnih 
vrijednosti. Islamska zajednica u 
svom djelovanju gradi i njeguje 
svoj odnos prema onima koji se 
odluče da stupe u bračnu zajed-
nicu. Svima koji su stupili u šeri-
jatsku bračnu zajednicu u prošloj 
godini Medžlis Tuzla je kao hediju 
darovao godišnju članarinu. U ove 
svrhe je izdvojeno 11.300 KM, što 
je samo jedan u nizu oblika podrš-
ke bračnoj zajednici, i to sve u ci-
lju jačanje porodice putem sami-
losti i solidarnosti kako bi unutar 
nje vladala sreća i plemenitost. 

Posebna pažnja se kroz razli-
čite projekte usmjerava i na po-
rodice sa djecom, na stare i druge 
osjetljive kategorije. 

Islam podstiče muslimane i 
muslimanke da svoj brak izgra-
đuju na vječnim i univerzalnim 
vrijednostima, koje daju snagu 
bračnom životu i jačaju ga. Brak 
je izvor porodice, a porodica te-
melj i osnova valjanog društva, 
džemata i zajednice. Stoga, naš 
cilj je pružanje podrške porodici kao 
temelju društva, braku kao osnovi na 
kojoj se porodica formira, te afirma-
cija i promocija bračnih i porodičnih 
vrijednosti kako bi osnova naše za-
jednice bila jaka i postojana.  






